
�	 സാന്ത്വന പരിചരണ കൺസൾട്ടേഷൻ / ടെലിഹെൽത്ത് / രജിസ്ട്രേഷൻ: 96458 84889 / 86068 84889

�   കുട്ടികളുടെ പാലിയേറ്റീവ് കെയർ ഒ.പി: 90721 01193 

�	 സഹയാത്ര / ഡ�ൊണേഷൻ / കുട്ടികളുടെ വിദ്യാഭ്യാസ സഹായം: 97467 45504

�	 വ�ോളന്റിയർ പരിശീലനം / പ�ൊതുജന ബ�ോധവത്ക്കരണം: 81138 27540

�	 ഓൺലൈൻ സർട്ടിഫിക്കറ്റ് ക�ോഴ്‌സുകൾ: 90726 20041

�	 ക്ലാസ്സ്‌റൂം പരിശീലന പരിപാടികൾ (തിരുവനന്തപുരം): 85899 98760

�	 സംസ്ഥാന / ദേശീയതല പാലിയേറ്റീവ് കെയർ ഡയറക്ടറി: 97467 45501

�	 ഹ്യൂമൻ റിസ�ോഴ്‌സസ്: 90726 20258

�	 മറ്റു വിവരങ്ങൾ: 97467 45497

�	 ഇ-മെയിൽ: info@palliumindia.org 

പാലിയം ഇന്ത്യയുമായി ബന്ധപ്പെടാനുള്ള നമ്പറുകൾ: 

പ്രിയമുള്ളവരേ,

ഏറെ ദുഃഖത്തോടെയാണ് ഞാൻ ഈ കുറിപ്പെ
ഴുതുന്നത്. പാലിയം ഇന്ത്യയുടെ മാനേജ്‌മെ

ന്റ് തലത്തിൽ എടുത്ത, വളരെ പ്രയാസമുള്ള ഒരു 
തീരുമാനം നിങ്ങളെ അറിയിക്കുകയാണ് ഇന്നത്തെ 
എന്റെ കർത്തവ്യം.
സഹയാത്രയുടെ ഭാവിയാണ് വിഷയം. നിയമപ
രമായ ചില കാരണങ്ങളാൽ 2024 മാർച്ച് ലക്ക
ത്തോടെ സഹയാത്രയുടെ പ്രസിദ്ധീകരണം നിർ
ത്തുവാൻ ഞങ്ങൾ നിർബന്ധിതരായിരിക്കുക
യാണ്. അത് ഒഴിവാക്കാൻ ഞങ്ങളാലാവുന്നത് ശ്ര
മിച്ചുവെങ്കിലും, എല്ലാ വശങ്ങളും നന്നായി പഠിച്ച
ശേഷം, അനിവാര്യമാണ് എന്നു മനസ്സിലാക്കിയാണ് 
ഇങ്ങനെ ഒരു തീരുമാനം കൈക്കൊണ്ടത്. 
സാന്ത്വന പരിചരണം അർഹിക്കുന്ന ര�ോഗികൾ
ക്കും കുടുംബാംഗങ്ങൾക്കും മറ്റു ഗുണഭ�ോക്താക്കൾ
ക്കും, തുടർന്നും ഇതേ നിലയിൽ, നിലവാരമുള്ള പരി
ചരണം നൽകുക എന്നതാണല്ലോ ഏറ്റവും പ്രധാന
പ്പെട്ട കാര്യം. അത�ോട�ൊപ്പം കൂടുതൽ കൂടുതൽ ആളു
കളിലേക്ക് പാലിയേറ്റീവ് കെയർ എത്തിക്കാനും 
ഞങ്ങൾ ബാധ്യസ്ഥരാണ്. 
സാന്ത്വന പരിചരണത്തെക്കുറിച്ചുള്ള അവബ�ോധം 
വളർത്തുക, തെറ്റിധാരണകൾ മാറ്റുക എന്നീ ലക്ഷ്യ
ങ്ങള�ോടെ, 10 പേജുള്ള ഒരു ചെറിയ മാസികയുടെ 
രൂപത്തിൽ, 2007 നവംബറിലാണ് സഹയാത്ര
യുടെ ആദ്യത്തെ പതിപ്പ് പ്രസിദ്ധീകരിച്ചത്. അങ്ങ
നെയ�ൊരാശയം മുന്നോട്ടുവച്ച്, അതിനു മുൻകൈ 
എടുത്ത്, സാധ്യമാക്കി, ചീഫ് എഡിറ്ററായി പ്രവർ
ത്തിച്ച്, ഇന്നും ഞങ്ങൾക്ക് വഴികാട്ടിയായ ശ്രീ. 
കെ. ഗ�ോവിന്ദൻകുട്ടിയെ നന്ദിയ�ോടെ സ്മരിക്കുന്നു. 
അത�ോട�ൊപ്പം, അന്നു മുതൽ ഇന്നുവരെ സഹയാ
ത്രയുടെ ഉള്ളടക്കത്തിലും ദിശയിലും വളർച്ചയിലും 
വളരെ വലിയ പങ്കു വഹിച്ച ഡ�ോ. എം. ആർ. രാജ
ഗ�ോപാലിനെയും. 
തുടർന്നുള്ള വർഷങ്ങളിൽ ഡ�ോ. എൻ. അജയൻ 
കൂടൽ, മാത്തുക്കുട്ടി ജെ. കുന്നപ്പള്ളി, ജീന ആർ. 
പാപ്പാടി എന്നിവർ പത്രാധിപസ്ഥാനം വഹിച്ച്, 
എഡിറ്റോറിയൽ ബ�ോർഡിന്റെയും മറ്റു പ്രവർത്തക

പ�ൊതുവേ പറഞ്ഞാല്‍

യാത്ര 
അവസാനിക്കുന്നില്ല...

രുടെയും സഹായത്തോടെ, സഹയാത്രയെ കൂടുതൽ 
വളരാനും, 5400നുമേൽ വായനക്കാരുള്ള, 28 
പേജുള്ള ഒരു പ്രസിദ്ധീകരണമാക്കാനും സഹായിച്ചു. 
ഇവര�ോട�ൊപ്പം ചേർന്നുനിന്ന്, ചെറുതും വലുതുമായ 
രീതികളിൽ പ്രവർത്തിച്ച് സഹയാത്രയെ ഒരു വിജയ
മാക്കിയ സന്നദ്ധപ്രവർത്തകർ, സ്റ്റാഫംഗങ്ങൾ, അഭ്യു
ദയകാംക്ഷികൾ, ലേഖനങ്ങളും കഥകളും അനുഭവ
ങ്ങളും കവിതകളും എഴുതി ഞങ്ങൾക്കയച്ചവർ, വായ
നക്കാർ- എല്ലാവര�ോടും ഞങ്ങൾ കടപ്പെട്ടിരിക്കുന്നു. 
പാലിയേറ്റീവ് കെയർ പ്രസ്ഥാനത്തിന് കരുത്തേകു
ന്നതിലും, സാന്ത്വന പരിചരണത്തിലും ആര�ോഗ്യരം
ഗത്തു പ�ൊതുവേയും  ആഗ�ോളതലത്തിലുള്ള  പുര�ോഗ
തികളെക്കുറിച്ച് അറിവു പകർന്നു നല്കുന്നതിലും സഹ
യാത്ര ഒരു സുപ്രധാന പങ്കു വഹിച്ചിരുന്നു.
വായനക്കാരിൽനിന്നു നേരിട്ടും, ഫ�ോൺ മുഖേനയും, 
കത്തുകളിലൂടെയും, ഇമെയിലിലും മറ്റും ലഭിക്കുന്ന 
പ്രതികരണങ്ങൾ, അഭിനന്ദനങ്ങൾ, നിർദ്ദേശങ്ങൾ 
തുടങ്ങിയവ ഞങ്ങൾക്ക് എന്നും ശക്തി പകർന്നിരു
ന്നു. സഹയാത്രയിലെ ലേഖനം തന്റെ വേദനകൾ
ക്ക് ആശ്വാസം നല്കിയെന്നും, എല്ലാ മാസവും സഹ
യാത്രയ്ക്കായി കാത്തിരിക്കുന്നു എന്നും മറ്റും സന്ദേശ
ങ്ങൾ അയയ്ക്കുന്നവരും ഇതിലുൾപ്പെടും. വായനക്കാരെ 
ഓര�ോരുത്തരേയും ഞങ്ങൾ ഹൃദയത്തോട് ചേർത്തു 
നിർത്തുന്നു. 
പ്രിയപ്പെട്ടവരേ, നന്ദി; ഞങ്ങള�ോട�ൊപ്പം യാത്ര 
ചെയ്തതിന്, ഞങ്ങൾക്ക് കരുത്തും പിൻതുണയും 
സ്‌നേഹവും നല്കിയതിന്, ഞങ്ങളെ നിങ്ങളുടെ കുടും
ബത്തിന്റെ ഭാഗമാക്കിയതിന്… തുടർന്നും പാലിയം 
ഇന്ത്യയ്ക്കും പാലിയേറ്റീവ് കെയർ പ്രസ്ഥാനത്തിനും 
നിങ്ങളുടെ പിൻതുണയുണ്ടാവും എന്നു ഞങ്ങൾക്ക് 
ഉറപ്പുണ്ട്. 
സ്‌നേഹത്തോടെ,
സഹയാത്രയുടെ പിന്നണി പ്രവർത്തകര�ോട�ൊപ്പം, 

ബിന�ോദ് ഹരിഹരൻ .
സഹയാത്രയുടെ വരിസംഖ്യ മുൻകൂറായി നല്കിയവർ 
അതു മടക്കിക്കിട്ടാൻ താത്പര്യപ്പെടുന്നുവെങ്കിൽ, 
ദയവായി ബന്ധപ്പെടുക: 97467 45504 

അഭിമാനകരമായി 
മരണവും
ജ്യോതിലക്ഷ്മി 

എങ്ങനെ ജീവിക്കുന്നു അല്ലെങ്കില്‍ ജീവിച്ചു 
എന്നതു പ�ോലെ തന്നെ പ്രാധാന്യമുള്ളതാണ് 

എങ്ങനെ മരിക്കുന്നു അല്ലെങ്കില്‍ മരിച്ചു എന്നതും.
ജീവിതത്തെക്കുറിച്ച് എത്രത്തോളം പ്രതീക്ഷകളും, മു
ന്നൊരുക്കങ്ങളുമാണ് നമ്മൾക്കുള്ളത്? എത്ര അന്ത
സ്സോടും അഭിമാനത്തോടെയുമാണ് നാം ജീവിക്കാൻ 
ആഗ്രഹിക്കുന്നത്, എന്തുക�ൊണ്ടാണ് ഒരുവന്റെ മരണ
ത്തിലും അതേ നിറവുണ്ടാകണമെന്നത് നാം കണ
ക്കിലെടുക്കാത്തത് ? 
തന്നിൽ തനിക്ക് യാത�ൊരുവിധ അവകാശങ്ങളു
മില്ലാതെ, അന്നുവരെയുള്ള തന്റെ വ്യക്തിത്വത്തെ 
പാടേ റദ്ദ് ചെയ്തുക�ൊണ്ടുള്ള ഒരു മരണം, എത്ര അനീ
തിയാണത്!
മരിച്ചുകിടക്കുന്ന തന്നെ, പ�ൊതുജനം കാണരുതെന്ന് 
ആഗ്രഹിച്ച പ്രിയപ്പെട്ട എഴുത്തുകാരിയുടെ ശവശരീരം 
മണിക്കൂറുകള�ോളം പ�ൊതുദർശനത്തിന് വെച്ചത് 
കണ്ടവരാണ് നമ്മൾ. എന്തേ ശവശരീരത്തിന�ോട് 
വാക്കുപാലിക്കേണ്ടതില്ലെന്നോ? മരണപ്പെട്ടവന് 
അവകാശങ്ങളില്ലെന്നോ?
നമ്മുടെ സമൂഹത്തിൽ മരണത്തെക്കുറിച്ച് ചിന്തി
ക്കുകയ�ോ മുന്നൊരുക്കങ്ങൾ നടത്തുകയ�ോ ചെയ്യു
ന്നത് അപൂർവ്വങ്ങളിൽ അപൂർവ്വമാണ്. മറ്റാരുടെയ�ൊ
ക്കെയ�ോ സൗകര്യങ്ങളിലും, തീരുമാനങ്ങളിലുമാണ് 
ഒരുവന്റെ മരണം. ജീവിതത്തിനുള്ള സ്വീകാര്യത മര
ണത്തിനില്ലാത്തതാവാം കാരണം. ജീവിക്കുവാനുള്ള 
നെട്ടോട്ടത്തിൽ മരണത്തെ മറന്നുപ�ോകുന്നു നമ്മൾ.
നമ്മുടെ ചിന്തകളിൽ മരണമെന്നത് സംഭവിക്കാൻ 
പാടില്ലാത്ത അല്ലെങ്കില്‍ ഒഴിവാക്കപ്പെടേണ്ട ദുഃഖക
രമായ ഒന്നാണ്.
അപ്രതീക്ഷിതമായും ആകസ്മികമായും ഉണ്ടാകുന്ന 
മരണങ്ങളെ മാറ്റിനിർത്തി, സാധാരണ മരണങ്ങളെ 
ഉൾക്കൊണ്ടു ചിന്തിച്ചാൽ, ഇഷ്ടത്തോടെ ജീവിച്ച
തുപ�ോലെ ഇഷ്ടത്തോടെ മരിക്കാനും നമുക്കാവും. 
വിദേശ രാജ്യങ്ങളില�ൊക്കെ ആളുകൾ ചെയ്യും

പ�ോലെ 'എന്റെ മരണം', 
അത് ഏത�ൊക്കെ തര
ത്തിലാവണം അല്ലെ
ങ്കില്‍ ആകരുത് എന്നൊ
ക്കെയുള്ള കാര്യങ്ങളിൽ 
നിയമപരമായിത്തന്നെ 
നമ്മൾക്ക് സംരക്ഷണം 
കിട്ടുന്ന 'ലിവിംഗ് വിൽ' 
നമ്മുടെ നാട്ടിലും എത്തി
യിട്ടുണ്ട്.
പണ്ടൊക്കെ 'നല്ല മരണം' 
(''Good Death') എന്നാ
യിരുന്നുവെങ്കിൽ, ഇന്നത് വിജയകരമായ മരണം 
('Successful Death') എന്ന തലത്തിലേയ്ക്ക് വന്നിട്ടുണ്ട്. 
മരണത്തെ ഓടിക്കാൻ നടക്കുന്ന നമ്മളിലല്ല, വിദേ
ശങ്ങളിലാണ് കേട്ടോ..
പാലിയേറ്റീവ് രംഗത്ത് വന്നില്ലായിരുന്നുവെങ്കിൽ 
ഞാൻ, എന്റെ മരണം എന്നതിനെ കുറിച്ച് ചിന്തി
ക്കില്ലായിരുന്നു. 
ര�ോഗാവസ്ഥയിൽ അല്ലെങ്കില്‍ പ്രായാധിക്യത്തിൽ 
എത്തുന്നതിനു ത�ൊട്ടുമുൻപുവരേയും തന്റേതായിരുന്ന 
ല�ോകം, എത്ര പരിമിതികൾ ഉണ്ടായിരുന്നുവെങ്കിലും 
തന്റേതായിരുന്ന ജീവിതം, ഒക്കെത്തന്നെയും തനി
ക്കന്യമാകുന്ന ഒരു അവസ്ഥ. അതാണ് ഇന്നുകളിൽ 
സാധാരണയായ് മരണമടുത്തിരിക്കുന്ന ഒരുവന്റെ 
അവസ്ഥ. മറ്റു പലരുടേയും ഇഷ്ടങ്ങൾക്കും താത്പ
ര്യങ്ങൾക്കുമനുസരിച്ച് മിച്ചമുള്ള ജീവിതകാലം മാറ്റ
പ്പെടുകയാണ്.. 
ചിലയിടങ്ങളിൽ സ്‌നേഹക്കൂടുതൽ ക�ൊണ്ടുള്ള നീ
തിനിഷേധങ്ങളാണെങ്കിൽ ചിലയിടങ്ങളിൽ അങ്ങേ
യറ്റം അവഗണിക്കപ്പെട്ടുക�ൊണ്ടുള്ള നീതിനിഷേധ
ങ്ങൾ.
മരണമടുത്തെത്തിയ ഒരു വ്യക്തിയ�ോട് ഏറ്റവും 
കൂടുതൽ ക്രൂരത ചെയ്യുന്നത് അവരെ സ്‌നേഹിച്ചും, 
സ്‌നേഹിക്കാതെയും പരിചരിക്കുന്ന അവരുടെ പ്രി

സാന്ത്വന പരിചരണം

യപ്പെട്ടവർ തന്നെയാണ് എന്നതാണ് വസ്തുത.
ര�ോഗിയ�ോട് മറച്ചുവെയ്ക്കപ്പെടുന്ന ര�ോഗത്തിന്റെ അവ
സ്ഥയാണ് അതിലേറ്റവും ക്രൂരമെന്ന് ഞാൻ ചിന്തിക്കു
ന്നു. തന്റെ ര�ോഗാവസ്ഥയുടെ ഗൗരവം അറിയാതെ 
എത്രയ�ോ കാര്യങ്ങളാവാം അവർ പിന്നത്തേയ്ക്ക് മാ
റ്റിവെച്ചിട്ടുണ്ടാകുക..
അവയിൽ ചില വിട്ടുവീഴ്ചകൾ ഉണ്ടാവാം, കാരണം 
ച�ോദിക്കലുകൾ ഉണ്ടാവാം, ക്ഷമച�ോദിക്കലുകൾ 
ഉണ്ടാവാം, പ�ൊരുത്തപ്പെടലുകൾ ഉണ്ടാവാം, പ്രിയ
പ്പെട്ടൊരാളെ കാണാനുണ്ടാവാം, ഒരു നിറകൺചിരി, 
ഒരു തല�ോടൽ, ഒരു കുഞ്ഞുദേഷ്യം.. തുടങ്ങി ആ വ്യ
ക്തിക്കു മാത്രം അറിയാവുന്ന അല്ലെങ്കില്‍ അവരാൽ 
പരിഹരിക്കപ്പെടേണ്ടതായ ഒരു കുഞ്ഞുകാര്യമെ
ങ്കിലും നമ്മളാൽ നിഷേധിക്കപ്പെടുകയാണ്.
മരണമടുത്തിരിക്കുന്ന ഒരാളെ കാണുവാൻ പ�ോ
കാൻപ�ോലും നാം മടിക്കാറുണ്ട്. അവരെ ആര�ോഗ്യ
ത്തോടെ കണ്ടിരുന്നുവല്ലോ, അതുമതി എന്ന് നാം 
സ്വയം സമാധാനിക്കാറുണ്ട്. എന്തുക�ൊണ്ടാണ് നമ്മ
ളിൽനിന്ന് യാത്രയാകുന്ന ഒരാൾക്ക് അർഹമായ 
പരിഗണന നമ്മുടേതുമാത്രമായ സ്വാർത്ഥതകളാൽ 
നാം നിഷേധിക്കുന്നത്? നാളത്തെ നമ്മെ നാമവിടെ 
കാണുന്നില്ല. 
തന്റെ ദിനങ്ങൾ അവസാനിക്കാറായ് എന്നതിന�ോട് 
പ�ൊരുത്തപ്പെട്ടു കഴിയുമ്പോൾ അവർ ഉറപ്പായും സാ
ധ്യമാകേണ്ടുന്ന ചിലത് പങ്കുവെച്ചിരിക്കും.
അന്നുവരെ ദേഷ്യം കാട്ടിയ ഒരാള�ോട് ചിരിക്കാനെ
ങ്കിലും അവർക്ക് സാധിക്കും.
ആശുപത്രിയിൽ ഐ.സി.യുവില�ോ വെന്റിലേറ്ററില�ോ 
ഉറ്റവരുടെ സാമീപ്യമില്ലാതെ ഒറ്റപ്പെട്ട് മരണപ്പെടാൻ 
ആഗ്രഹിക്കുന്ന എത്രപേരുണ്ടാവും നമ്മൾക്കിടയിൽ? 
ഓർമ്മകൾ നശിച്ച് ചുക്കിച്ചുളിഞ്ഞ അവസ്ഥയിൽ 

ആയിക്കൊള്ളട്ടെ, ഞാനതാഗ്രഹിക്കുന്നില്ല, ഞാന
തറിയുന്നില്ലെങ്കിൽ പ�ോലും, എനിക്കേറ്റവും പ്രിയ
പ്പെട്ടൊരാളുടെ വിരൽത്തുമ്പിന്റെ ചൂടിൽ നിൽക്കെ 
മരണപ്പെടാനാണ്  ഞാനാഗ്രഹിക്കുന്നത്.
തിരക്കുകൾക്കിടയിൽ അൽപ്പനേരം നമ്മുടെ ചുറ്റുമ�ൊ
ന്നുന�ോക്കാം. പ്രായമായ അച്ഛൻ, അമ്മ, മുത്തശ്ശൻ, 
മുത്തശ്ശി, സ്വന്തങ്ങൾ, ബന്ധങ്ങൾ.. അവർക്കു ക�ൊടു
ക്കാൻ നമ്മുടെ കുറച്ചു സമയം, ഒരു ഫ�ോൺ ക�ോൾ, 
അവരുടെ ചെറിയ�ൊരു ആവശ്യം... അവർ ആവശ്യ
പ്പെടാതെ നമ്മൾ ചെയ്യേണ്ടതാണവ..
മറക്കാതിരിക്കാം.. മാറ്റി വെയ്ക്കാതിരിക്കാം.. അവരുടെ 
ഇടത്ത് നാളെ ഉറപ്പായും നമ്മളാണെന്നത് മറക്കാ
തിരിക്കാം.
നൂറായിരം കാര്യങ്ങളിൽ ആധിപിടിച്ച്, ജീവി
ക്കുവാൻ മറന്ന് ജീവിക്കുവാനായി ഓടുന്നവരാണു 
നാം. മരണം എന്ന സത്യത്തെക്കുറിച്ച് യാഥാർ
ത്ഥ്യ ബ�ോധത്തോടെ ചിന്തിക്കുവാനായാൽ, ഉൾ
ക്കൊള്ളുവാനായാൽ, ഒരു പരിധിവരെയുള്ള നമ്മുടെ 
എല്ലാവിധ ആകുലതകളും അകന്നുമാറും. സമചിത്ത
തയ�ോടെ കാര്യങ്ങളെ നേരിടുവാനാവും.
മരണമെന്നത് കൂടെത്തന്നെയുണ്ട്, ആരും അതിൽനി
ന്നു മാറ്റിനിർത്തപ്പെടുന്നില്ല.  ഏതുനിമിഷവും അത് 
സംഭവിക്കാം. 
ഒരു ചിരി, ഒരു ക്ഷമ, ഒരു വിട്ടുവീഴ്ച, ഒരു സാന്ത്വനം, 
ഒരു പരിഭവം... എന്തിനാണ് പിന്നത്തേയ്ക്കായ്  മാ
റ്റിവെയ്ക്കുന്നത്..
നാളെ 'ആരെന്നും എന്തെന്നും ആർക്കറിയാം?'
(ക്ലിനിക്കൽ സൈക്കോളജിസ്റ്റും എഴുത്തുകാരിയു
മാണ് ലേഖിക).

പാലിയം ഇന്ത്യ 2023 ഡിസംബർ 9, 10 തീയതി
കളിൽ തിരുവനന്തപുരത്ത് ശിശു വികസന കേന്ദ്ര
ത്തിൽ (CDC) ഒരു പീഡിയാട്രിക് പാലിയേറ്റീവ് 
കെയർ വർക്ക്‌ഷ�ോപ്പ് സംഘടിപ്പിച്ചു. ഇന്ത്യൻ 
അക്കാദമി ഓഫ് പീഡിയാട്രിക്‌സ്, എലിസബത്ത് 
കുബ്ലർ-റ�ോസ് ഫൗണ്ടേഷൻ, ശ്രീ അവിട്ടം തിരുനാൾ 
(എസ്എടി) ആശുപത്രി എന്നിവയുടെ സഹകരണ
ത്തോടെ സംഘടിപ്പിച്ച പരിപാടിയിൽ ഏകദേശം 
100 പേർ പങ്കെടുത്തു.
പങ്കെടുത്തവരിൽ നിന്ന് മികച്ച പ്രതികരണമാണ് ലഭി
ച്ചത്. സമഗ്രമായ ഉള്ളടക്കം, അന്തർദേശീയ, ദേശീയ 
ഫാക്കൽറ്റികളുടെ നിലവാരം, അവതരിപ്പിച്ച വിഷയ
ങ്ങളുടെ പ്രസക്തി എന്നിവ പലരും ചൂണ്ടിക്കാണിച്ചു. 

പീഡിയാട്രിക് പരിശീലനം തിരുവനന്തപുരത്ത്

വാര്‍ത്തകള്‍

സംസ്ഥാനത്ത് സർക്കാർ മേഖലയിൽ ആദ്യമായി 
തിരുവനന്തപുരം മെഡിക്കൽ ക�ോളേജിൽ ജറിയാ
ട്രിക്‌സ് വിഭാഗം ആരംഭിക്കുന്നതായി മന്ത്രി വീണാ 
ജ�ോർജ്. വയ�ോജനങ്ങളുടെ ആര�ോഗ്യത്തെയും സം
രക്ഷണത്തെയും കുറിച്ചുള്ള ശാസ്ത്രമാണ് ജറിയാട്രി
ക്‌സ്.
ആർദ്രം മിഷന്റെ ഭാഗമായി ആശുപത്രികളിൽ ജറി
യാട്രിക്‌സ് ക്ലിനിക്കുകൾ ആരംഭിക്കുന്നതിനുള്ള നട
പടികൾ സ്വീകരിച്ചു. ഇതിന്റെ ഭാഗമായാണ് ആദ്യ
മായി തിരുവനന്തപുരം മെഡിക്കൽ ക�ോളേജിൽ ജറി
യാട്രിക്‌സ് വിഭാഗം ആരംഭിക്കുന്നത്. ഭാവിയിൽ 
എം.ഡി. ജറിയാട്രിക്‌സ് ക�ോഴ്സ് ആരംഭിക്കുന്നതിനും 
കൂടുതൽ ആശുപത്രികളിൽ ജറിയാട്രിക്‌സ് വിഭാഗം 
ആരംഭിക്കുന്നതിനും ഇതു സഹായിക്കുമെന്ന് മന്ത്രി 
വ്യക്തമാക്കി.
നിലവിൽ മെഡിക്കൽ ക�ോളേജിൽ ജറിയാട്രിക്‌സ് 
ര�ോഗികളെ മെഡിസിൻ വിഭാഗമാണ് ചികിത്സിക്കു
ന്നത്. പ്രത്യേകമായി ജറിയാട്രിക്‌സ് വിഭാഗം ആരം

തിരുവനന്തപുരം മെഡിക്കൽ ക�ോളേജിൽ 
ജറിയാട്രിക്‌സ് വിഭാഗം      

ഭിക്കുന്നത�ോടെ വയ�ോജനങ്ങൾക്ക് ഒരു കുടക്കീഴിൽ
തന്നെ ചികിത്സ ലഭ്യമാകും. മെഡിക്കൽ ക�ോളേജ് 
മൾട്ടി സ്‌പെഷ്യാലിറ്റി ബ്ലോക്കിലാണ് ജറിയാട്രി
ക്‌സ് ചികിത്സ ലഭ്യമാക്കുന്നത്. നിലവിൽ തീവ്ര
പരിചരണം സാധ്യമായ രണ്ട് വാർഡുകൾ, ഒ.പി. 
വിഭാഗം, ഫിസിയ�ോതെറാപ്പി, ക്ലാസ്‌റൂം എന്നിവ
യുണ്ട്. പുതുതായി ആരംഭിക്കുന്ന ജെറിയാട്രിക്‌സ് 
വിഭാഗത്തിനായി പ്രൊഫസർ, അസ�ോസിയേറ്റ് 
പ്രൊഫസർ ഓര�ോ തസ്തികവീതവും രണ്ട് റെസി
ഡന്റ് തസ്തികകളും സൃഷ്ടിച്ചു. മന്ത്രിയുടെ നേതൃത്വ
ത്തിൽ യ�ോഗങ്ങൾ ചേർന്നാണ് ജറിയാട്രിക്‌സ് വി
ഭാഗത്തിന് അന്തിമരൂപം നൽകിയത്. അൽഷിമേ
ഴ്സ്, പാർക്കിൻസൺസ്, ഓസ്റ്റിയ�ോപ�ൊറ�ോസിസ് 
തുടങ്ങിയ അവസ്ഥകളിൽ പ്രത്യേക പരിചരണം 
വയ�ോജനങ്ങൾക്ക് ആവശ്യമാണ്. അത�ോട�ൊപ്പം 
ഫിസിയ�ോതെറാപ്പി, റീഹാബിലിറ്റേഷൻ എന്നീ 
സേവനങ്ങളും വയ�ോജനങ്ങൾക്ക് ലഭ്യമാക്കുമെന്നും 
മന്ത്രി അറിയിച്ചു. 

(വാർത്ത: മാതൃഭൂമി)

ഐ.സി.യു. ചികിത്സയ്ക്ക് കേ�ത്തിന്റെ 
മാർഗരേഖ 

തീവ്രപരിചരണ വിഭാഗത്തിൽ ര�ോഗികളെ പ്രവേശി
പ്പിക്കുന്നതിന് മാർഗരേഖ ഇറക്കി കേന്ദ്രസർക്കാർ. 
ഐ.സി.യുവിൽ പ്രവേശിപ്പിക്കാൻ കൃത്യമായ കാര
ണങ്ങൾ വേണം.
അത്തരം മെഡിക്കൽ അവസ്ഥകളുടെ പട്ടിക 
സഹിതം ക്രിട്ടിക്കൽ കെയർ മെഡിസിനിലെ 24 വി
ദഗ്ദ്ധ ഡ�ോക്ടർമാരാണ് മാർഗരേഖ തയ്യാറാക്കിയത്. 
ഐ.സി.യു ന്യായമായി ഉപയ�ോഗിക്കാനും ഏറ്റവും 
അത്യാവശ്യക്കാർക്ക് പ്രയ�ോജനപ്പെടാനുമാണിത്. 
ഇന്ത്യയിൽ ഒരു ലക്ഷത്തോളം ഐ.സി.യു കിടക്ക
കളാണുള്ളത്. ഭൂരിഭാഗവും സ്വകാര്യ ആശുപത്രിക
ളിലാണ്.
ഇവരെ പ്രവേശിപ്പിക്കണം:

. അബ�ോധാവസ്ഥയിലുള്ള ര�ോഗി

. കൃത്രിമശ്വാസം ആവശ്യമുള്ളവര്‍

. നിരന്തര നിരീക്ഷണം വേണ്ട ര�ോഗികള്‍

. ശസ്ത്രക്രിയക്ക് ശേഷം നില മ�ോശമാകാൻ സാദ്ധ്യ
തയുള്ളവര്‍
. ശസ്ത്രക്രിയയ്ക്കിടെ സങ്കീർണത കാണിച്ച കേസുകൾ

ഇവരെ പ്രവേശിപ്പിക്കരുത്:
. ഐ.സി.യുവിൽ പ്രവേശിക്കാൻ അനുമതി നൽ
കാത്തവര്‍
. ചികിത്സിക്കാൻ പരിമിതിയുള്ള ര�ോഗം ബാധിച്ചവര്‍
. ഫലമില്ലെന്ന് മെഡിക്കൽ തീരുമാനമുള്ള ഗുരുതര 
ര�ോഗികള്‍

(വാർത്ത: കേരള കൗമുദി)

ശ്വാസക�ോശ ര�ോഗങ്ങളിൽ പാലിയേറ്റീവ് കെയർ 
തിരുവനന്തപുരത്തെ നെഞ്ചു ര�ോഗാശുപത്രി
യിലെ (സിഡിഎച്ച് ) ശ്വാസക�ോശ ര�ോഗ വിദ
ഗ്ദ്ധർക്കായി, പാലിയേറ്റീവ് കെയറിനെക്കുറിച്ച് 
പാലിയം ഇന്ത്യ ഒരു ബ�ോധവത്ക്കരണ പരിപാടി 
നടത്തി. മെഡിക്കൽ സൂപ്രണ്ടിന്റെ മുറിയിൽ നടന്ന 
സെഷനിൽ മുംബൈയിൽ പ്രാക്ടീസ് ചെയ്യുന്ന പൾ
മന�ോളജിസ്റ്റും പാലിയം ഇന്ത്യയുടെ ട്രസ്റ്റിയുമായ 
ഡ�ോ. രാജം അയ്യർ അധ്യക്ഷത വഹിച്ചു.

ഒ.പി നടത്തുന്ന യൂണിറ്റുകളുടെ മേധാവികൾ ഉൾ
പ്പെടെ സിഡിഎച്ചിൽ പ്രവർത്തിക്കുന്ന 12 പൾ
മന�ോളജിസ്റ്റുകൾ പങ്കെടുത്തു. ച�ോദ്യോത്തര 
വേളയിൽ ഡ�ോക്ടർമാർ അവരുടെ ആശങ്കകളും 
സംശയങ്ങളും പങ്കുവച്ചു. ഗുരുതരമായ ആര�ോഗ്യ 
പ്രശ്നങ്ങളുള്ള ര�ോഗികളെ സാന്ത്വന പരിചരണ
ത്തിനായി റഫർ ചെയ്യാനുള്ള സന്നദ്ധത അവർ 
പ്രകടിപ്പിച്ചു.

മുന്നോട്ട്

നമുക്കും 
മ�ോഡേണാകാം

ഡ�ോ. എൻ. അജയൻ കൂടൽ 

2020-ൽ പുറത്തിറങ്ങിയ ''അക്കൽദാമയിലെ ക�ൊ
റ�ോണാപൂക്കൾ'' എന്ന എന്റെ പുസ്തകത്തിൽ ഇതേ 

തലക്കെട്ടിൽ ഞാന�ൊരു അനുഭവസാക്ഷ്യം പങ്കുവച്ച
ത�ോർക്കുന്നു. അതിൽ നിന്നു വേറിട്ട ചിന്തകളാണ് 
ഇപ്പോൾ എന്റെ മനസ്സുനിറയെ. അത�ൊരു കനലുള്ള 
സൗന്ദര്യമായി ഞാൻ കാണുന്നു.
പാലിയം ഇന്ത്യ 20-ാം വയസിലേക്കു കടക്കുന്നതിന്റെ 
സന്തോഷം പങ്കിട്ട ചടങ്ങിൽ കാണികൾക്കിടയിൽ 
ഒരാളായി ഇരിക്കുമ്പോഴും ചുണ്ടുകളിൽ വേപഥു 
അറിയാതെ ഉറഞ്ഞുകൂടുമ്പോഴും വർണ്ണരാജികൾ വി
രിയിച്ച പരിപാടികൾ എന്റെ മനസ്സിൽ പുതിയ ചി
ന്തകളുടെ ചെരാതുകൾ തെളിയിക്കുകതന്നെ ചെയ്തു. 
അതെ, പാലിയം ഇന്ത്യ യൗവ്വനയുക്തയായിരിക്കു
ന്നു. പക്ഷേ ആനുകാലികമല്ലാത്ത ആഘ�ോഷങ്ങൾ 
എന്റെ മനസ്സിനെ ഉലയ്ക്കുന്നുണ്ടുതാനും.
2011 ലാണ് ഒരു വ�ോളന്റിയറായി ഞാൻ പാലിയം 
ഇന്ത്യയിലെത്തുന്നത്. 'സഹയാത്ര'യെ പാലിയം 
ഇന്ത്യയുടെ മുഖപത്രമാക്കുന്നതിൽ എളിയ പങ്കുവ
ഹിക്കുവാൻ എഡിറ്റർ എന്ന നിലയ്ക്ക് അന്ന് എനിക്കു 
കഴിഞ്ഞുവെന്നതാണ് എന്റെ ശരി. അന്നോളം വന്നവ
ഴിയിൽ നിന്നു വ്യതിചലിച്ചപ്പോൾ നെറ്റിചുളിച്ചവരെ 
സമരസപ്പെടുത്താനെനിക്കായി. മനുഷ്യജീവിതത്തി
ന്റെ സാധാരണത്വങ്ങളെ ഒരളവ�ോളം വീണ്ടെടുക്കാ
നായത് പുതിയ പാഠം. കലഹപ്രിയനായ എന്റെ ചടു
ലതയിൽ എന്റെ അടുത്ത സുഹൃത്തുക്കൾപ�ോലും സം
ശയിച്ചത് കാരമുള്ളുകളായി മനസ്സിലുണ്ട്. എങ്കിലും 
അത�ൊക്കെ പാലിയം ഇന്ത്യയെന്ന സാന്ത്വന പ്ര
സ്ഥാനത്തിന്റെ കർമ്മപഥത്തിലെ ച�ൊൽക്കാഴ്ചക
ളായി മാറിയിട്ടുണ്ട് എന്നു ഞാൻ കരുതുന്നു. അതു
ക�ൊണ്ടുതന്നെ എനിക്ക് ഇടവേളകൾ അനിവാര്യമാ
യിരുന്നു താനും.
പാലിയം ഇന്ത്യ ഇന്ന് ഏറെ വളർന്നിരിക്കുന്നു. ഭരണ
നിർവ്വണം മുതൽ സാന്ത്വന ചികിത്സവരെയുള്ള എല്ലാ 
മേഖലകളിലും കാതലായ മാറ്റങ്ങൾ കാണാനാവുന്നു

ണ്ട്. മരുന്നു വിതരണം, 
ഗൃ ഹ സ ന്ദ ർ ശ ന ം ,  ഒ .
പി/ഐ.പി വിഭാഗങ്ങൾ, 
സൈക്കോ-സ�ോഷ്യൽ 
വിഭാഗങ്ങൾ, പരിശീലന 
വിഭാഗങ്ങൾ,  ധനസ
മാഹരണ വിഭാഗം, ടെ
ലിമെഡിസിൻ, തുടങ്ങി 
എല്ലാമേഖലകളും ആധു
നികവൽക്കരിക്കപ്പെട്ടുക
ഴിഞ്ഞു. കേസ് ഷീറ്റുകളു
ടെയുൾപ്പെടെയുള്ള എല്ലാ 
മേഖലകളും ഒരു പരിധിവരെ ഡിജിറ്റലൈസ് ചെയ്തു
കഴിഞ്ഞു. കേസ് ഷീറ്റുകളുടെ ഭാരവുംപേറി വീടുകൾ 
കയറിയിറങ്ങുന്ന ഗതകാലം ഓർമ്മയില�ൊതുങ്ങുന്നു. 
പാലിയം ഇന്ത്യയുടെ വാഹന വ്യൂഹങ്ങളുടെ ഗതി
നിർണയം ഓഫീസിലിരുന്നു തന്നെ സാധ്യമാക്കാൻ 
ഇന്നു കഴിയുന്നു. വിജ്ഞാനവ്യാപനവും പബ്ലിക് റി
ലേഷൻസ് വിഭാഗവും ഇന്ന് ഏറെ ഭദ്രമാണ്. കാഴ്ച
യുടെ ഇത്തിരി വെട്ടത്തിൽ എനിക്കു സ്വപ്‌നങ്ങൾ 
കാണുവാൻ കഴിയുന്നത് അതിനാലാണ്.
ഈ പ്രത്യേക സാഹചര്യത്തിൽ, അന്തിയുറങ്ങാൻ 
ഒരു സ്വന്തം വീട് എന്ന സ്വപ്‌നം സാക്ഷാത്ക
രിക്കുവാൻ ട്രസ്റ്റിനു കഴിയണം; കഴിയും. ഉദാരമ
തികൾ ഉണ്ടാകാതെ വയ്യ; വരും വരാതിരിക്കില്ല. 
പാലിയം ഇന്ത്യയുടെ പ്രവർത്തന മേഖലകൾ ഭാ
രതത്തിന്റെ അതിരുകളും കടന്ന് വിദേശങ്ങളിലും 
എത്തിക്കഴിഞ്ഞിരിക്കുന്നു. ഇത�ൊരു നിസാര സംഭ
വമല്ല. കേരള മ�ോഡൽ പാലിയേറ്റീവ് കെയർ ഇന്ന് 
ല�ോകശ്രദ്ധ നേടിയതിനുപിന്നിൽ പാലിയം ഇന്ത്യ
യുടെ സംഭാവന ചെറുതല്ല. 2008-ൽ ഇന്ത്യയിലാദ്യ
മായി ഒരു പാലിയേറ്റീവ് പ�ോളിസി നിലവിൽ വന്ന
തിലും മ�ോൻഫിൻ ലഭ്യത ഉറപ്പുവരുത്തുന്നവിധം നി
യമങ്ങൾ മാറുന്നതിലും പാലിയം ഇന്ത്യ നിസ്തുലമായ 
പങ്കുവഹിച്ചിട്ടുണ്ട്.

ഇന്ത്യയിലാദ്യമായി പാലിയേറ്റീവ് കെയറിനുള്ള 
പത്മശ്രീ പുരസ്‌കാരം ഡ�ോ. എം. ആർ. രാജഗ�ോ
പാലിലൂടെ പാലിയം ഇന്ത്യയിലെത്തിയത് വെറുതെ
യാവില്ല എന്ന ബ�ോധ്യം എന്നിൽ മുദ്രപ്പെട്ടിരിക്കുന്ന
തിനാൽ ഒരു സഹയാത്രികനായ ഞാൻ ചിന്തയ്ക്കായ് 
ചില യഥാർത്ഥ വൈരുദ്ധ്യങ്ങൾ ചൂണ്ടിക്കാണിയ്ക്കട്ടെ.
പാലിയം ഇന്ത്യ ഒരു ട്രസ്റ്റാകയാൽ എന്റെ ചിന്തകൾ
ക്കു പരിമിതിയേറും.
1. 'പാലിയേറ്റീവ് കെയർ' എന്ന വാക്ക് ഒരു ചികിത്സാ
പരിമിതിയുള്ള അന്ത്യത്തിലെത്തിയ ര�ോഗിക്ക് മര
ണത്തിന്റെ മണിനാദമായും മരണ മുഴക്കമായും മാറി
യിട്ടുണ്ട്. ഈ വാക്കിന് ഒരു ബദൽ/അഭികാമ്യം നമു
ക്കൊന്നു മാറി ചിന്തിച്ചുകൂടെ? തീർച്ചയായും, ഇതാണു 
സമയം. പ�ൊതുജനസമക്ഷം ഇത് വിചാരണ ചെയ്യ
പ്പെടണം. പുതിയ വചനങ്ങൾ ഉണ്ടാകാതിരിക്കില്ല.
2. ''എല്ലാ ചികിത്സയും കഴിഞ്ഞു. ഇനി പാലിയേറ്റീവ് 
കെയർ നൽകുകയേ വഴിയുള്ളു'' എന്ന് ഡ�ോക്ടർ വി
ധിക്കുമ്പോൾ, ര�ോഗിയിലുണ്ടാകുന്ന സന്ത്രാസവും 
മരണഭീതിയും ചങ്കുലയ്ക്കുന്നതാണ്. ഇതിനു ബദൽ 
വചനങ്ങൾക്കാകുംവിധം ഡ�ോക്ടർമാരെ ബ�ോധവൽ
ക്കരിക്കേണ്ട ഉത്തരവാദിത്തം മറ്റാരെക്കാളും കേ
രളത്തിലെ പാലിയേറ്റീവ് പ്രസ്ഥാനങ്ങൾക്കുണ്ട്; 
ഐ.എം.എ പ�ോലുള്ള സംഘടനകൾക്കുണ്ട്.
3. മധ്യവർഗ്ഗ / ഉപരിവർഗ്ഗ വിഭാഗത്തിൽപെടുന്ന 
ര�ോഗികൾ ഇന്ന് അവരുടെ അന്ത്യം മൾട്ടി സ്‌പെ
ഷ്യാലിറ്റി ആശുപത്രിയിൽ വച്ചാകണമെന്നു ശഠി
ക്കുന്ന വർത്തമാനകാലത്തിലേക്കു കടന്നിരിക്കുന്നു 
(ഇന്റൻസീവ് കെയർ യൂണിറ്റുകളിലല്ല). 'പാലിയേ
റ്റീവ് കേന്ദ്രങ്ങൾ' എന്ന വാക്കിൽ അവർ സംഭീത
രാണ്. ഐ.സി യൂണിറ്റിൽ മരണം ഏകാന്തമായി 

വന്നണയാനും ശീതീകരണികളാൽ തണുത്തുറയു
വാനും അവർ ആഗ്രഹിക്കുന്നില്ലതാനും. മരണത്തി
നെന്നും തണുപ്പു തന്നെയാണെന്നറിയാഞ്ഞിട്ടല്ല. 
എങ്കിലും ശാന്തമായ മരണം ഒരു ചെറിയ കാര്യമ
ല്ലല്ലോ.
4. പാലിയം ഇന്ത്യ കഴിഞ്ഞ ഇരുപതുവർഷത്തിനു
ള്ളിൽ ഒരുപാട് 'ഹൈ ടെക്ക് ' ആയിക്കഴിഞ്ഞു; ചി
കിത്സാരംഗത്തുൾപ്പെടെ ഇനിയെങ്കിലും നമുക്ക് ''ല�ോ 
ടെക്ക് ഹൈ ടച്ച് '' എന്ന തുരുമ്പെടുത്ത വചനങ്ങൾ 
മാറ്റി, ''ഹൈ ടെക്ക് ഹൈ ടച്ച് '' എന്നായിക്കൂടേ? 
ഓര�ോ സ്പർശനത്തിലും ഒരു സാന്ത്വനം ഒളിഞ്ഞു കി
ടപ്പുണ്ട് എന്നു ഞാൻ കരുതുന്നു.
അതേ, നമുക്കും മ�ോഡേണാകാം.
''പാലിയം ഇന്ത്യയ്ക്കും മരണമുണ്ട്; അത് അന്തസ്സോടെ
യാവട്ടെ,'' ചെയർമാൻ ബിന�ോദ് ഹരിഹരൻ പറയു
ന്നു. ബിന�ോദ്, മരണത്തിനു മുമ്പുള്ള ജീവിതം (Life 
Before Death) കൂടി നമുക്ക് ധന്യമാകട്ടെ. മുടി മുറിച്ച 
ഫ്രീക്കന്മാരും മുടിയിൽ ചായം പുരട്ടിയ ഫ്രീക്കത്തി
കളും അരങ്ങു വാഴുന്ന വർത്തമാനകാലത്ത് സാന്ത്വന
ത്തിന്റെ സന്തോഷങ്ങൾ കൈക്കുടന്നയില�ൊതുക്കാൻ 
ഇനിയും കാതങ്ങൾ ഏറെ. 'ഫലം തരുന്നുമില്ല നിലം 
പാഴാകുന്നു താനും' എന്ന ത�ോന്നലുകൾക്കും പരിഭവ
ങ്ങൾക്കും നമുക്കു വിരാമമിടാം. സ്വർഗ്ഗത്തിൽ ഒരു മാ
ലാഖയെങ്കിലുമാകാൻ വേദന ലഹരിയാക്കിയ ര�ോ
ഗികൾക്കായെങ്കിൽ! ഒരു മാത്രയെങ്കിൽ ഒരു മാത്ര!
(ലേഖകൻ മൃഗസംരക്ഷണ വകുപ്പ് റിട്ട. ജ�ോയിൻറ് 
ഡയറക്ടറാണ്. ബന്ധപ്പെടാനുള്ള നമ്പർ: 94473 
24846).

മറ്റൊരാളുടെ പ്രയാസ
ങ്ങൾക്കു വേണ്ടി തന്നെ
ക്കൊണ്ട് കഴിയുന്ന കാര്യ
ങ്ങൾ ചെയ്യുന്നത്, അത് 
ഏത്  മാർഗത്തിലൂടെ 
ആയാലും, വിലമതിക്കാ
നാവാത്തതാണ്.
അങ്ങനെ പലപല മുഖ
ങ്ങൾ പുഞ്ചിരിയ�ോടെ 
ത ന്നിലു   ള്ള ത്  ത ന്ന് 
സഹായമർപ്പിച്ചു.
അതിനിടെ ഒരു സന്ദർഭം 
വിദ്യാർത്ഥികൾ ഇടറിയ വാക്കുകളിൽ  പറയുകയു
ണ്ടായി. കളക്ഷന്റെ അവസാനഘട്ടമായപ്പോൾ പ്രാ
യമായ ഒരാൾ ചില ചില്ലറകളും ന�ോട്ടു തുണ്ടുകളും 
ബക്കറ്റിലേക്ക് നീട്ടി. അവശനായ അയാൾക്ക് ഒരു 
ചെരുപ്പോ നല്ല വസ്ത്രമ�ോ ഉണ്ടായിരുന്നില്ല. രൂപം
ക�ൊണ്ടും വസ്ത്രധാരണംക�ൊണ്ടും ഏറെ സഹായമർ
ഹിക്കുന്ന ഒരു മുഖം... ആ വലിയ മനസ്സിന് മുന്നിൽ 
പലരുടെയും കണ്ണുനിറഞ്ഞു. (ഫാറൂഖ് ക�ോളേജിലെ 
എം.എസ്.സി വിദ്യാർത്ഥിയാണ് ഷമീൽ).

സാമൂഹിക പ്രതിബദ്ധതയും യുവജനങ്ങളും 

ഷമീൽ എം. 

ര�ോഗം ക�ൊണ്ടും ജീവിത സാഹചര്യങ്ങൾ 
ക�ൊണ്ടും പ്രയാസപ്പെടുന്ന ഒട്ടേറെ മന

സ്സുകൾ നമ്മൾക്കിടയിലുണ്ട്. എന്നും ആഗ്രഹങ്ങൾ 
മാത്രമായി ഒതുങ്ങിപ്പോകുന്നതും വേദനിക്കുന്നതുമായ 
ഹൃദയങ്ങളെ കൂടെക്കൂട്ടണം. അവരുമായി ചിലവിടാൻ 
നേരം കണ്ടെത്തണം.
അവരുടെ പ്രയാസങ്ങൾ പരിഹരിക്കാനും ആഗ്രഹ
ങ്ങൾ മുഴുവനായി നിറവേറ്റാനും സാധ്യമല്ലെങ്കിൽ
പ്പോലും നിങ്ങളാൽ കഴിയുന്ന രീതിയിൽ അവർക്ക് 
കൂട്ടാവണം.
ഈയിടെ ചിലയിടങ്ങളിൽ ഫാറൂഖ് ക�ോളേജ് പാലി
യേറ്റീവ് യൂണിറ്റ് കളക്ഷൻ നടത്തുകയുണ്ടായി. അതി
രാവിലെതന്നെ പ�ൊതു ഇടങ്ങളിലും ബസ് സ്റ്റാൻഡു
കളിലും ബക്കറ്റുമായി വിദ്യാർത്ഥികൾ ഓടിത്തുടങ്ങി. 
സമയത്തിന്റെ ഇടുക്കിൽ വേവലാതിപ്പെടുന്ന യാത്ര
ക്കാരും, ജീവനക്കാരും...
''ഞങ്ങൾ പാലിയേറ്റീവിൽ നിന്നാണ്. നിർധനരായ 
ര�ോഗികൾക്ക് ചികിത്സാ ചെലവിനുള്ള പണം സ്വരൂ
പിക്കാനിറങ്ങിയ വിദ്യാർഥികളാണെ''ന്ന് കേൾക്കു
മ്പോൾ ചെറുപുഞ്ചിരിയ�ോടെ ഉളളുതുറന്ന് സഹായം 
നൽകിയ ചില മുഖങ്ങൾ.
ഓടിക്കിതയ്ക്കുന്ന ബസുകളിലും തിരക്കേറിയ കടക
ളിലും വലിയ മനസ്സുകളാൽ ബക്കറ്റുകൾ നിറഞ്ഞു. 
ചെറിയ ന�ോട്ടുകളും കുപ്പായക്കീശയിലെ നാണയ
ങ്ങളുംക�ൊണ്ട്, ഓര�ോരുത്തരും തനിക്കു കഴിയുന്ന 
സഹായം നൽകുന്നത് കണ്ട് മനസ്സു നിറഞ്ഞു.
സെക്കന്റുകളുടെ വേഗതയിൽ കുതിക്കുന്ന വാഹന
ങ്ങൾ ഞങ്ങൾക്കുവേണ്ടി സമയം കണ്ടെത്തുകയു
ണ്ടായി. വിയർക്കുന്ന ചൂടിൽ ബസ്സുകൾ കയറിയി
റങ്ങി തങ്ങളാൽ കഴിയുന്ന രീതിയിൽ പണം സ്വ
രൂപിച്ച വിദ്യാർത്ഥി സുഹൃത്തുക്കൾ, അവരെയാണ് 
സത്യത്തിൽ പുതിയ തലമുറകൾ മാതൃകയാക്കേ
ണ്ടത്.

പ്രയാസങ്ങളിലും 
പ്രതിസന്ധികളിലും 
ഒത്തുചേരുന്ന ഹൃദയങ്ങൾ

വാര്‍ത്തകള്‍ വിശേഷങ്ങള്‍

പലപ്പോഴും ആല�ോചിച്ചിട്ടുണ്ട്. എന്തൊക്കെ
ത്തരം ദിനങ്ങളാണ് ആഘ�ോഷിക്കപ്പെടു

ന്നത്! വനിതാദിനം, ശിശുദിനം, അങ്ങനെയങ്ങനെ 
പലതും. എന്താ പുരുഷന്മാർക്ക് ഒരു ദിനം ഇല്ലാ
ത്തത്.
ചായ്‌പേ ചർച്ചയിൽ ഈ വിഷയം അവതരിപ്പി
ച്ചപ്പോൾ കിട്ടിയ മറുപടികൾ അധികവും സ്ത്രീസ്വ
രത്തിൽ ആയിരുന്നു. മർദ്ദിതരും ചൂഷിതരുമാണ് 
ഏറ്റവും കൂടുതൽ സംഘടിക്കുന്നത്. സ്ത്രീകൾ അടി
ച്ചമർത്തപ്പെടുന്നവരാണ്, കുട്ടികളുമതെ. അപ്പോൾ 
അവർക്കൊക്കെ ഒരു ദിനം വേണം. പുരുഷന്മാർ 
മേധാവികളാണ്. എല്ലാ ദിനവും അവർക്കുള്ളതാ
ണല്ലോ.
അതേത്തുടർന്ന് ഒരാൾ സൗമിനി ടീച്ചറുടെ കാര്യം 
പറഞ്ഞു, പ്രൊഫസർ സൗമിനി ക�ോളേജ് ഓഫ് 
ആർക്കിടെക്ച്ചറിലെ അദ്ധ്യാപികയാണ്. അവർ 
ഒരു ദിവസം പാലിയം ഇന്ത്യയിൽ വന്ന് സംസാരി
ച്ചപ്പോൾ ഒരു ച�ോദ്യത്തോടെ തുടങ്ങിയത്രേ.
''ആരുടെ വകയാണ് തിരുവനന്തപുരം നഗരം?'' 
എല്ലാവരും അന്തിച്ചിരുന്നു. ചിന്തിക്കാൻ സൗമിനി 
ടീച്ചർ അല്പം സമയം ക�ൊടുത്തു. എന്നിട്ടും ആർക്കും 
മറുപടി കിട്ടുന്നില്ല. ആരുടേത്, നമ്മുടെ എല്ലാപേരു
ടെയും അല്ലേ? ജനാധിപത്യ രാജ്യമല്ലേ? അല്ലാതെ 
പണ്ടത്തെപ്പോലെ രാജാവിന്റേതാണെന്ന് പറയാൻ 
പറ്റില്ലല്ലോ. അല്ലെങ്കിൽപിന്നെ കുറേക്കൂടി വിശാല
മായി ചിന്തിച്ച് ദൈവത്തിന്റേതാണെന്ന് പറയണം. 
എന്നുപറഞ്ഞാലും നമ്മുടേതായിത്തന്നെ അവസാനി

അവതരിപ്പിക്കുന്നത് വിക്കി

പുരുഷദിനം

ക്കും. ഇങ്ങനെയ�ൊക്കെ എല്ലാ മനസ്സുകളിലും കൂടി 
പ�ോയിക്കാണും. എതായാലും മറുപടിയായി നിശ്ശ
ബ്ദത മാത്രമേ വന്നുള്ളു. അപ്പോൾ സൗമിനി ടീച്ചർ 
തന്നെ മറുപടി പറഞ്ഞു.
''തിരുവനന്തപുരത്തുള്ള ചെറുപ്പക്കാരായ പുരുഷന്മാ
രുടേതാണ് ഈ നഗരം. അതായത്, നമ്മുടെ നഗര
ത്തിൽ ഒരു സ്ത്രീക്ക് തനിയെ ഇറങ്ങി രാത്രി സഞ്ച
രിക്കാൻ പറ്റുമ�ോ? അതിനുള്ള സ്വാതന്ത്ര്യമുണ്ടോ? 
വൃദ്ധർക്ക് ഒന്ന് റ�ോഡ് മുറിച്ചുകടക്കാൻ സാധിക്കുമ�ോ 
സ്വയം? ചുവപ്പും പച്ചയുമ�ൊക്കെ ലൈറ്റ് തെളിഞ്ഞ് 
നടപ്പാതയിലൂടെ നടക്കാനുള്ള സമയം കാണിച്ചിട്ടു
ള്ളത് ചുരുക്കം. ഉണ്ടെങ്കിൽതന്നെ അവിടെ എത്ര
ത്തോളം പാലിക്കപ്പെടുന്നുവെന്നത് മറ്റൊരു ച�ോദ്യം.
കുട്ടികളുടെ കാര്യം പറയുകയേ വേണ്ട, അവർക്ക് 
ഏതായാലും ഒന്നിനും സ്വാതന്ത്ര്യമില്ല. എന്തെങ്കിലും 
ശാരീരിക, മാനസിക പരിമിതികൾ ഉള്ളവർക്ക് 
എങ്ങനെ ഒരു വീൽചെയറിൽ നമ്മുടെ റ�ോഡിൽ
ക്കൂടി സഞ്ചരിക്കാൻ ആകും?"
പറഞ്ഞു കേട്ടിട്ടുണ്ട്. ഒരു പെട്ടിക്കട നടത്താൻ കേ
ശവദാസപുരം മുതൽ പട്ടം വരെ വീൽ ചെയറിൽ 
പ�ോകുന്ന ഒരു ചേട്ടനെപ്പറ്റി. ഓര�ോ ദിവസവും മൂ
ന്നുനാല് പേരെങ്കിലും ച�ോദിക്കുമത്രേ, വയ്യെങ്കിൽ 
വീട്ടിൽ കിടന്നൂടെ എന്ന്.
അപ്പോൾ, ഒന്ന് ആല�ോചിച്ചപ്പോൾ വ്യക്തം, തി
രുവനന്തപുരം നഗരം എന്നല്ല, നമ്മുടെ ഭാരതത്തി
ന്റെ ഓര�ോ ഭാഗവും പുരുഷന്മാരുടെ വകയാണ്. 
അവർക്ക് സ്വന്തം. മറ്റാർക്കും സ്വാതന്ത്ര്യമില്ലി

വിടെ.      	
അപ്പോൾ പിന്നെ പുരുഷന്മാർക്കായി ഒരു ദിവസം 
എന്തിന്?
അതുശരി!
എങ്കിലും വിക്കിയുടെ ഉള്ളിലെവിടെയ�ോ ഒരു 
ച�ോദ്യം.
ഈ പുരുഷന്മാർക്ക് എല്ലാംകൂടിയുള്ളതല്ലല്ലോ നഗരം. 
അടക്കിവാഴുന്ന കുറച്ചുപേർക്കല്ലേ സ്വാതന്ത്ര്യമുള്ളൂ. 
ഏതെങ്കിലും രാഷ്ട്രീയ പാർട്ടിയുടെ ജാഥ വരുമ്പോൾ, 
അല്ലെങ്കിൽ ഒരു ആരാധനാലയത്തിന്റെ ഉത്സവം 
നടക്കുമ്പോൾ റ�ോഡ് മുറിച്ചുകടക്കാൻ വിക്കിക്ക് 
സ്വാതന്ത്ര്യമുണ്ടോ? സ്വന്തം കാറിലല്ലാതെ വിക്കി
യെപ്പോലെ ബസിൽ കയറി യാത്ര ചെയ്യുന്നവർക്ക് 
പ�ോകാൻ ഹർത്താൽ ദിവസം ബസ് പ�ോലും ഉണ്ടാ
വാറില്ലല്ലോ. ഏറ്റവും കൂടുതൽ കൈയ്യൂക്കുള്ള സംഘ
ടിതരായ ചെറുപ്പക്കാരായ പുരുഷന്മാർക്ക് ഒഴികെ പു
രുഷന്മാർക്ക് മറ്റാരുടെയും സ്വാതന്ത്ര്യം എളുപ്പത്തിൽ 
തടയാമല്ലോ.
അപ്പോൾ പിന്നെ വിക്കിയെപ്പോലെയുള്ള സാധാ പു
രുഷന്മാർക്ക് ഒരു ദിനമായാലും തരക്കേടില്ല.
അങ്ങനെയ�ൊക്കെ ഉറക്കെ ചിന്തിച്ചപ്പോൾ ആര�ോ 
പറഞ്ഞുതന്നു, പുരുഷന്മാർക്കുമുണ്ട് ഒരു ദിനം. 
നവംബർ 19 ആണത്രേ പുരുഷദിനം.
പാലിയം ഇന്ത്യയിൽ ഏതായാലും സ്ത്രീകളാണ് 
കൂടുതൽ. എണ്ണത്തിൽ നാലിൽ മൂന്നൊക്കെ കാണു
മായിരിക്കും; ഗീത ചേച്ചിയ�ോട് ച�ോദിച്ചിട്ട് ഉറപ്പി
ച്ച് പറയാം.
അപ്പോൾ ഭൂരിപക്ഷം വരുന്ന സ്ത്രീജനങ്ങള�ോടും 
അധികാര സ്ഥാനത്ത് ഇരിക്കുന്നവര�ോടും വിക്കി
യുടെ ഒരപേക്ഷ, 2024ലെ നവംബർ 19ന് വിക്കി
യെപ്പോലെയുള്ള പാവം പുരുഷന്മാർക്കായി ഒരു 
ആഘ�ോഷം നടത്തിത്തരുമ�ോ? ഞങ്ങൾ ഒന്ന് വി
ലസട്ടെ.

ഒക്കെ വേഷം കെട്ടാണ്!
ഒരു ഹ�ോം വിസിറ്റിന് പ�ോയതാണ്. അവിടെ 
ഞങ്ങൾ കാണാൻ പ�ോയ ര�ോഗിയുടെ കാര്യമല്ല 
ഇന്നത്തെ വിഷയം. ചെന്നപ്പോൾ അവിടെ ഒരു 
മേളം. വലിയ�ൊരു കേസ്. ആ വീട്ടിലെ വയസ്സായ 
കാരണവര�ോട്, വെള്ളം തിളയ്ക്കുമ്പോൾ ഒന്ന് ഗ്യാസ് 
അണച്ചേക്കണേയെന്ന് ഭാര്യ പറഞ്ഞിരുന്നു. വൃ
ദ്ധനായ പ്രതി പേപ്പർ വായിച്ചുക�ൊണ്ടിരുന്നു. പേപ്പർ 
വായിക്കാൻ അപാര പരിശ്രമം വേണം. ഒരു കണ്ണ
ടയ�ൊക്കെ വച്ചിട്ടുണ്ടെങ്കിലും ശരിക്ക് വായിക്കാൻ 
ഒക്കില്ല. അപ്പോൾ അശ്രാന്ത പരിശ്രമം നടത്തി
യാണ് വായന. ഇതിനിടയിൽ വെള്ളം തിളച്ചുമറി
ഞ്ഞു, ഗ്യാസ് അണഞ്ഞു. എന്നിട്ടും നമ്മുടെ പ്രതി ഇത് 
അറിയുന്നില്ല. കുളിമുറിയിൽ നിന്ന് ഗ്യാസ് മണത്ത് 
എന്തോ വാരിച്ചുറ്റി വന്ന വീട്ടമ്മ ജീവൻ പണയ

പ്പെടുത്തി ഗ്യാസ് അണച്ചു. കതക് ഒക്കെ തുറന്നിട്ടു. 
വൃദ്ധനെ ശകാരിക്കാനും തുടങ്ങി. മകനും മരുമകളും 
വീട്ടിലെത്തിയപ്പോൾ കേസ് വിചാരണയ്ക്ക് എടുത്തു. 
പ്രതി തല കുനിച്ചിരുന്നു. വക്കീലില്ല. വാദമുഖങ്ങളില്ല. 
ശബ്ദമേയില്ല.
പേപ്പറിലെ ഓര�ോ അനാവശ്യവും തപ്പിത്തിരിഞ്ഞ് 
വായിക്കുമ്പോൾ മറവിയ�ൊന്നുമില്ലല്ലോ എന്ന് ഒരാൾ. 
വിശക്കുന്ന കാര്യത്തിൽ മറവിയ�ൊന്നും ഇല്ല. ഏഴ് 
മണിയാകുമ്പോൾ തുടങ്ങുമല്ലോ എന്ന് അടുത്തയാൾ. 
ക�ോടതിയുടെ മുമ്പിൽ വാദിക്കാതെ മകൾ മുറുമുറുത്തു. 
''ഒക്കെയ�ൊരു വേഷം കെട്ടാണ്. അവിടുന്ന് എണീ
ക്കാൻ ഇഷ്ടമില്ല അതുതന്നെ. ബാക്കിയുള്ളവർ ഓടി 
നടന്ന് എല്ലാം ചെയ്‌ത�ോളുമല്ലോ.''
മുമ്പൊരിക്കൽ ഗൃഹസന്ദർശനത്തിന് വന്നപ്പോൾ 
വീട്ടിലെ ര�ോഗിയുടെ അടുത്ത് പ്രധാന ആളുകള�ൊ
ക്കെ സംസാരിച്ചു ക�ൊണ്ടിരുന്നപ്പോൾ വിക്കി ഒരി
ക്കൽപ�ോയി നമ്മുടെ പ്രതിയുടെ അടുത്ത് ഇരുന്ന
തായിരുന്നു. അന്നും ഞങ്ങൾ പേപ്പർ വായനയെപ്പ
റ്റി ഒക്കെ പറഞ്ഞു. എന്താണ് ഏറ്റവും ഇഷ്ടം എന്ന് 
വിക്കി ച�ോദിച്ചു. ഏറ്റവും ഇഷ്ടമില്ലാത്തത് പേപ്പർ വാ
യനയാണ് എന്നായിരുന്നു പറഞ്ഞത്. വായിച്ചാൽ 
സങ്കടം വരും. എന്തൊരു ദുഷിച്ച ല�ോകം.
''പിന്നെ എന്തിനാണ് വായിക്കുന്നത്?''
''പിന്നെ ഞാൻ എന്തുചെയ്യാൻ?'' അപ്പോൾ വൃദ്ധ
ന്റെ ശബ്ദം അല്പം ഉയർന്നു. ദയനീയമായി. മുഖത്ത് 
തികഞ്ഞ ദൈന്യം. ''ഒരു പ്രായം കഴിഞ്ഞാൽ മരി
ക്കണം. ഇങ്ങനെ ആർക്കും ഒരു പ്രയ�ോജനമി
ല്ലാതെ.. '
കേട്ടപ്പോൾ വിക്കിക്ക് ത�ോന്നി, ഈ മനുഷ്യൻ ഒന്നു
മില്ലായ്മയിൽ നിന്ന് കുടുംബം വളർത്തിയെടുത്ത മനു
ഷ്യനാണ്. ഇപ്പോൾ അയാളെക്കൊണ്ട് ആർക്കും 
പ്രയ�ോജനം ഇല്ലെെന്ന ത�ോന്നൽ കാരണമല്ലേ ഈ 
നിരാശ. അദ്ദേഹം പറഞ്ഞു, ജീവിതം ആസ്വദിക്കുന്നി
ല്ലെന്നുമാത്രമല്ല, ഓര�ോ നിമിഷവും ജീവിതം ഒരു ഭാ
രമായിട്ടാണ് അനുഭവപ്പെടുന്നത് എന്ന്. ഇങ്ങനെ കി
ടന്നിട്ട് ഒരു കാര്യവുമില്ല. എങ്ങാനും ജീവിതം അവ
സാനിപ്പിക്കാമെന്ന് വെച്ചാൽ അതിന്റെ ചീത്തപ്പേര് 
മുഴുവൻ പിള്ളേർക്കാവില്ലേ. ഇനി ഞാൻ പ�ോയിക്ക
ഴിഞ്ഞാലും അവർ എന്നെ ശപിച്ചുക�ൊണ്ടിരിക്കില്ലേ. 
അതുക�ൊണ്ട് അതിനും നിവൃത്തിയില്ല.
പാലിയം ഇന്ത്യയുടെ ക്ലാസ് റൂമിൽ കേട്ടിട്ടുണ്ട്, ഈ 
ത�ോന്നലിന് ഒരേയ�ൊരു ചികിത്സ അദ്ദേഹത്തിന് 
വേറെങ്ങും കിട്ടാത്ത സ്‌നേഹം നാം ക�ൊടുക്കുക 
എന്നത് മാത്രമാണ്. ആർക്കും വേണ്ടെങ്കിലും ഇവ
നെങ്കിലും എന്നോട് സ്‌നേഹം ഉണ്ടല്ലോ എന്ന ഒരു 
ത�ോന്നൽ ക�ൊടുക്കാൻ സാധിക്കും. വിക്കിയുടെ കൈ
യ്യിലുള്ളത് സ്‌നേഹമാണ്. വിക്കി ആ ഭാഗത്തേക്ക് 
ഗൃഹസന്ദർശനത്തിന് പ�ോകുമ്പോൾ അത് പല പ്രാ
വശ്യം അദ്ദേഹത്തിന് ക�ൊടുത്തിട്ടുപ�ോരും.

പറഞ്ഞു കേട്ടിട്ടുണ്ട്, ഇത്രയ�ൊന്നും പ�ോരാ. ഓര�ോ 
കുടുംബാംഗവുമായും തികഞ്ഞ ബന്ധം സ്ഥാപി
ക്കണം. അവരെ കുറ്റപ്പെടുത്തുന്നുവെന്ന് അവർക്കു 
ത�ോന്നാത്ത രീതിയിൽ പ്രശ്നങ്ങൾ പുറത്തുക�ൊണ്ടു
വരണം. എങ്കിൽ ചിലപ്പോൾ പ്രശ്‌നങ്ങൾ കുറച്ചെ
ങ്കിലും പരിഹരിക്കപ്പെടുമായിരിക്കും.
ഇപ്പോൾ പുതുക്കിയ പാലിയേറ്റീവ് കെയർ നയം 
വരുന്നു. ഓര�ോ ര�ോഗിയുടെയും കാര്യം അന്വേഷി
ക്കാൻ ആ പരിസരത്ത് ഒരു വ�ോളന്റിയറുണ്ടാകുന്ന 
ഒരു കാലം വരുമായിരിക്കും. അപ്പോൾ ഈ ചെയ്യു
ന്നത് മുഴുവൻ ഈ വൃദ്ധന്റെ മറവിയ�ോ, മാനസിക 
വിഭ്രാന്തിയുള്ള ഒരു മനുഷ്യന്റെ ചാപല്യങ്ങള�ോ, ഒരു 
വേഷംകെട്ടായി മറ്റുള്ളവർക്ക് ത�ോന്നില്ലായിരിക്കും.

ഇതും മറ്റൊരു വേഷം കെട്ട്!
വേഷംകെട്ടിന്റെ കാര്യം വന്നപ്പോൾ ഓർത്തു 
പ�ോയതാണ്, ഒരു ഡ�ോക്ടർ പറഞ്ഞ കഥ. ഏത് 
ഡ�ോക്ടർ, എവിടെ എന്നൊന്നും പറയുന്നില്ല. വിക്കി 
വെറുതെ തല്ലു വാങ്ങിപ്പിടിക്കുന്നത് എന്തിന്. കുട്ടിക്കാ
ലത്ത് സ്ഥിരം വയറുവേദന. ശിശുര�ോഗ വിദഗ്ദ്ധന�ൊ
ക്കെ ന�ോക്കി. പ്രശ്നമ�ൊന്നുമില്ല. വേദന വരുമ്പോൾ 
ഇന്ന മരുന്ന് ക�ൊടുത്താൽ മതിയെന്ന് പറയും. പറ
ഞ്ഞിട്ട് എന്ത് കാര്യം? സ്ഥിരം വയറുവേദന. അങ്ങ
നെയിരിക്കുമ്പോൾ കുട്ടി വെള്ളം കുടിക്കുന്നത് പ�ോരാ 
എന്നാര�ോ കണ്ടുപിടിച്ചു. ഇടയ്ക്കിടയ്ക്ക് കഞ്ഞി വെള്ളം 

കുടിപ്പിക്കും. ഓര�ോ പ്രാവശ്യവും വയറുവേദന വരും. 
അവസാനം കഞ്ഞിവെള്ളം കാണുമ്പോൾ കുട്ടി 
പേടിച്ച് നിലവിളിക്കാൻ തുടങ്ങി. ഒക്കെ വേഷം 
കെട്ടാണ് എന്ന് തീരുമാനിച്ച് വഴക്കും ചിലപ്പോൾ 
തല്ലും ഒക്കെ ക�ൊടുത്ത് കുടിപ്പിക്കും.
അങ്ങനെ എങ്ങനെയ�ോ വളർന്ന കുട്ടി പിന്നീട് മെ
ഡിക്കൽ വിദ്യാർത്ഥിയായപ്പോൾ ഹ�ോസ്റ്റലിലായി. 
കൂടുതൽ ഒന്നും ആല�ോചിച്ചിട്ടൊന്നും അല്ല. എങ്ങ
നെയ�ോ മനസ്സിലായി അരി ആഹാരം ഉപേക്ഷിക്കു
മ്പോൾ വയറിന് അസ്വസ്ഥത വരുന്നില്ലായെന്ന്. ഇട
യ്ക്കിടയ്ക്ക് ട�ോയ്ലെറ്റിലേക്ക് ഓടി പ�ോകേണ്ടി വരുന്നില്ലാ
യെന്ന്. ചപ്പാത്തിയും മറ്റുമാക്കി ഭക്ഷണം. ജീവിതം 
വലിയ കുഴപ്പമില്ലാതെ മുമ്പോട്ടുപ�ോയി. പിന്നീട് 
ഏത�ോ ഒരു കാലത്ത് ഡ�ോക്ടർമാർ കണ്ടുപിടിക്കു
ന്നു, അരിയാഹാരത്തിലുള്ള എന്തോ ഒരു പദാർത്ഥം 
അലർജി ഉണ്ടാക്കുകയാണ് ഈ കുട്ടിക്ക്. അത്ര സാ
ധാരണമല്ലായിരിക്കും. അരി ആഹാരത്തിന് മാത്ര
മല്ലതാനും, ആ കുട്ടിക്ക് വേറെ പലതിനും അലർജി 
ഉണ്ടായിരുന്നു.
ഒരു ശൈശവവും ബാല്യവും കൗമാരവും മുഴുവൻ 
വേഷംകെട്ടിന് കുറ്റപ്പെടുത്തപ്പെട്ടുക�ൊണ്ട് ആ കുട്ടി 
വളർന്നു.
സാധാരണക്കാരിൽനിന്ന് ഒരു വ്യത്യാസവും സമൂഹം 
അംഗീകരിക്കില്ല. അതല്ലേ ഗുണപാഠം? .

തിരുവനന്തപുരത്തെ ദേവകി വാര്യർ മെമ്മോറിയൽ ട്രസ്റ്റ് ഏർപ്പെടുത്തിയ 'പത്മിനി വർക്കി സ്മാരക 
അവാർഡ് ' ഡ�ോ. കെ.സി രാജശ്രീയ്ക്ക് (അസിസ്റ്റന്റ് പ്രൊഫസർ, പാലിയേറ്റീവ് മെഡിസിൻ വിഭാഗം, അമൃത 
ഇൻസ്റ്റിറ്റ്യൂട്ട് ഓഫ് മെഡിക്കൽ സയൻസസ്, ക�ൊച്ചി; ഫാക്കൽറ്റി ഓഫ് പാലിയേറ്റീവ് മെഡിസിൻ, തൃശൂർ) 
ലഭിച്ചു. 2023 ഡിസംബർ 12 ച�ൊവ്വാഴ്ച തിരുവനന്തപുരത്ത് നടന്ന അവാർഡ് ദാന ചടങ്ങിൽ പി.കെ. ശ്രീമതി 
(മുൻ ആര�ോഗ്യമന്ത്രി, കേരള സർക്കാർ) ഡ�ോ. രാജശ്രീക്ക് ഫലകവും പ്രശസ്തി പത്രവും ക്യാഷ് അവാർഡും 
സമ്മാനിച്ചു.

സംസ്ഥാനാന്തരം

ദാൽ തടാകക്കരയിലെ 
സ്‌നേഹത്തുരുത്ത്
സയ്യദ് അസ്‌കരി

2023 നവംബറിൽ ജില്ലി ബേണുമ�ൊത്ത് പല 
സ്ഥാപനങ്ങളും സന്ദർശിക്കാനായി ഞാൻ ജമ്മു 

കാശ്മീരിൽ പ�ോയിരുന്നു. (ത�ൊണ്ണൂറുകളിൽ ഇന്ത്യ
യിലുടനീളം സഞ്ചരിച്ച്, പാലിയേറ്റീവ് കെയർ പ്ര
ചരിപ്പിച്ച ബ്രിട്ടീഷ് നഴ്‌സായ ജില്ലി ബേൺ, ഇന്നും 
ഇന്ത്യയിൽ വന്ന് സാന്ത്വന പരിചരണ ക്ലാസ്സുകളെടു
ക്കുകയും, തന്നെക്കൊണ്ടാവുന്ന രീതിയിൽ പാലിയേ
റ്റീവ് സ്ഥാപനങ്ങൾക്കു വേണ്ട സഹായങ്ങൾ ചെയ്തു
ക�ൊടുക്കുകയും ചെയ്യാറുണ്ട്.)
ആ യാത്രയിലാണ് ദാൽ തടാക തീരത്ത് താമസി
ക്കുന്ന താരിഖ് അഹമ്മദ് പറ്റ്‌ലൂനെ പരിചയപ്പെടു
ന്നത്. സ്വന്തമായുള്ള ഹൗസ് ബ�ോട്ടുകൾ സന്ദർശ
കർക്ക് വാടകയ്ക്ക് നൽകുന്നതാണ് അദ്ദേഹത്തിന്റെ 
ഉപജീവന മാർഗ്ഗം. അദ്ദേഹം ജനിച്ചതും വളർന്നതും 
അവിടെത്തന്നെയാണ്. ദാൽ തടാകക്കരയിലെ താമ
സക്കാർക്കും സന്ദർശകർക്കും വേണ്ടി അദ്ദേഹം നിർ
മ്മിച്ച ആംബുലൻസ് ബ�ോട്ടാണ് ഞങ്ങളെ അദ്ദേഹ
ത്തിലേക്ക് അടുപ്പിച്ചത്.
ഇങ്ങനെയ�ൊരു സംരംഭത്തിന് പ്രച�ോദനം എന്താ

യിരുന്നു എന്നു ഞങ്ങൾ 
അന്വേഷിച്ചു.  20 19ൽ 
ക�ോ   വ ി ഡ്  ബ ാ ധ ി
തനായ സമയം ആരും 
സഹായത്തിനില്ലാതെ 
അദ്ദേഹം ഒറ്റക്കായിരു
ന്നു. അന്ന് മനസ്സിലുറപ്പി
ച്ചതാണ്, ഇതിൽനിന്നു 
രക്ഷപ്പെട്ടാൽ മറ്റുള്ളവർ
ക്കായി ഇത്തരത്തിൽ 
ഒരു സംവിധാനം തയ്യാ
റാക്കണമെന്ന്. എന്നാൽ 
വളരെ പണച്ചിലവുള്ളതാണ് ആംബുലൻസ് ബ�ോട്ട് 
നിർമാണം. അതു താങ്ങാൻ ബുദ്ധിമുട്ടായതിനാൽ ഒരു 
സന്നദ്ധ സംഘടനയുടെ സഹായത്തോടെ ദാലിലെ 
''ശിക്കാര'' വഞ്ചിവീടിനെത്തന്നെ ആംബുലൻസായി 
മാറ്റിയെടുത്തു. 
ദാൽ തടാകത്തിന്റെ ശുചീകരണത്തിനായി ''ജനത്ത് 
മിഷൻ'' എന്ന സംഘടനയുമായി ചേർന്നുള്ള പ്രവർ
ത്തനത്തിനും ഇദ്ദേഹം സമയം കണ്ടെത്തുന്നു.

ഞങ്ങളുടെ സംസാരത്തിനിടയിൽ അദ്ദേഹം ഒരു 
വിഷമം പങ്കിട്ടു.  ദാൽ തടാകക്കരയിലുള്ള പാരസ് 
ആശുപത്രിയിലേക്ക് തടാകക്കരയിൽ നിന്ന് പ്ര
വേശന വഴി ഉണ്ടായിരുന്നു എങ്കിൽ ര�ോഗികളെ ആം
ബുലൻസിൽ നിന്ന് നേരിട്ട് അവിടെ എത്തിക്കാമാ
യിരുന്നു എന്ന്.
ഞങ്ങളുടെ അടുത്ത ദിവസത്തെ മീറ്റിംഗ് പാരസ് 
ആശുപത്രിയിലായിരുന്നു. അദ്ദേഹവും ഞങ്ങള�ോ
ട�ൊപ്പം മീറ്റിംഗിൽ പങ്കാളിയായി. ജില്ലി, സംസാരമ
ദ്ധ്യേ, താരിഖ് അഹ്‌മദിനെ അവർക്ക് പരിചയപ്പെ
ടുത്തുകയും അദ്ദേഹത്തിന്റെ ആ ആവശ്യം അവരുടെ 

മുന്നിൽ അവതരിപ്പിക്കുകയും ചെയ്തു. അവർ അത് ശ്ര
ദ്ധാപൂർവ്വം ഉൾക്കൊണ്ടു.
അദ്ദേഹത്തിന്റെ ആവശ്യം മനസ്സിലാക്കി അത് പ്രാ
വർത്തികമാക്കാൻ മുന്നിട്ടിറങ്ങിയതിന് ഞങ്ങള�ോട് 
മീറ്റിംഗിനു ശേഷം അദ്ദേഹം പ്രത്യേകമായി നന്ദിയും 
പറഞ്ഞു.
താരിഖ് അഹ്‌മദിന്റെ ആ  ആവശ്യം ആശുപത്രി 
അധികൃതർ വൈകാതെ നടപ്പിലാക്കട്ടെ എന്ന് നമുക്കു 
പ്രതീക്ഷിക്കാം.
(പാലിയം ഇന്ത്യയിലെ റീജിയണൽ ഫെസിലിറ്റേറ്റ
റാണ് ലേഖകൻ. വിവർത്തനം: ബി. ഗംഗാദേവി).

പാലിയേറ്റീവ് കെയർ ഡയറക്ടറി (ഓണ്‍‌ലൈന്‍)
ഇന്ത്യയിൽ പാലിയേറ്റീവ് കെയർ സേവനങ്ങൾ 
നല്കുന്ന സ്ഥാപനങ്ങളുടെ സംസ്ഥാനം തിരിച്ചുള്ള 
ഡയറക്ടറി പാലിയം ഇന്ത്യയുടെ വെബ്‌സൈറ്റിൽ 
ലഭ്യമാണ്. സാമൂഹിക സംഘടനകൾ, തൃതീയ 
പരിചരണ സ്ഥാപനങ്ങൾ, കാൻസർ കെയർ സെ
ന്ററുകൾ മുതലായവ, ബന്ധപ്പെടാനുള്ള വിവരങ്ങള�ോ
ട�ൊപ്പം പട്ടികയിൽ ഉൾപ്പെടുത്തിയിരിക്കുന്നു. ഓര�ോ 
സ്ഥാപനത്തിലെയും മ�ോർഫിൻ ലഭ്യതയും അത�ോ
ട�ൊപ്പമുണ്ട്. 
സാന്ത്വന പരിചരണം ആവശ്യമുള്ള ആർക്കും 
അവരുടെ ഏറ്റവും അടുത്തുള്ള കേന്ദ്രം കണ്ടെത്താൻ 
ഞങ്ങളുടെ ഡയറക്ടറി സഹായിക്കും. 
ദയവായി പാലിയം ഇന്ത്യയുടെ പാലിയേറ്റീവ് 
കെയർ ഡയറക്ടറി ന�ോക്കുക, നിങ്ങൾ അറിയുന്ന 
ഏതെങ്കിലും കേന്ദ്രം അതിൽ ഉൾപ്പെടുത്തിയിട്ടില്ലെ
ങ്കിൽ ഞങ്ങളെ അറിയിക്കുക. ഫ�ോണ്‍: 81299 33308 
https://palliumindia.org/clinics 

Tel: 0484 - 2576277 & 6504502

ഡ�ോ. അരുൺദാസ് എച്, എം.ഡി.

സാന്ത്വനപരിചരണ വിഭാഗത്തിലുള്ള ര�ോ
ഗികളുടെ ആഹാരത്തിലുള്ള പ�ോഷക

നിലവാരം ഉയർത്തുക എന്നത് അത്യന്താപേക്ഷിത
മായിട്ടുള്ള ഒരു ഘടകമാണ്. ശാരീരിക ആവശ്യങ്ങൾ 
നിറവേറ്റുന്നതിന് മാത്രമല്ല അവരുടെ സാമൂഹികവും, 
സാംസ്‌കാരികവും, മാനസികവുമായ ഗുണങ്ങൾ മെ
ച്ചപ്പെടുത്താൻ പ�ോഷകാഹാരം ഒരു പ്രധാന പങ്കുവ
ഹിക്കുന്നുണ്ട്.
കിടപ്പുര�ോഗികൾ അനുഭവിക്കുന്ന പ്രധാന പ്രശ്‌ന
ങ്ങൾ ആണ് വിശപ്പില്ലായ്മ, ഉപാപചയ പ്രശ്‌നങ്ങൾ, 
അവയവങ്ങളുടെ പ്രവർത്തനവൈകല്യം, പ�ോഷ
കാഹാര കുറവ്, ആഹാരം വായിൽക്കൂടി വിഴുങ്ങാൻ 
സാധിക്കാത്ത അവസ്ഥ, കീമ�ോ തെറാപ്പി, ശസ്ത്ര
ക്രിയ, റേഡിയ�ോ തെറാപ്പി കാരണം ഉണ്ടാകുന്ന രു
ചിവ്യത്യാസങ്ങൾ എന്നിവ.
കൃത്യമായി ഭക്ഷണം കഴിച്ചില്ലെങ്കിൽ ശരീരഭാരം കു
റയുകയും, ര�ോഗം വഷളാകാനുള്ള സാധ്യത കൂടുകയും 
ചെയ്യുന്നു.
ഒരു കിടപ്പുര�ോഗിക്ക് ആവശ്യമായിട്ടുള്ള പ�ോഷക
ങ്ങൾ എന്തൊക്കെയാണെന്നു നമുക്ക് ന�ോക്കാം.
പ്രോട്ടീൻ: സാധാരണയുള്ള ഒരു വ്യക്തിയേക്കാൾ 
കൂടുതൽ ഊർജവും, പ്രോട്ടീനും ഒരു കിടപ്പുര�ോഗി
ക്ക് ആവശ്യമായിട്ടുണ്ട്. കൃത്യമായ അളവിൽ പ്രോ
ട്ടീൻ ലഭിച്ചില്ലെങ്കിൽ ര�ോഗിയുടെ അവസ്ഥ വഷളാ
വുകയും, ശരീരഭാരം കുറയുകയും ചെയ്യുന്നു.
മുട്ട, മത്സ്യം, പാലും പാലുൽപ്പന്നങ്ങളും, പയര്‍-പരി
പ്പ് വർഗ്ഗങ്ങൾ, ബീൻസ്, സ�ോയാബീൻസ് എന്നി
വയിലും പ്രോട്ടീനുകൾ ധാരാളമായി അടങ്ങിയിരി
ക്കുന്നു.
(വൃക്ക സംബന്ധമായ ര�ോഗമുള്ളവർ ഡ�ോക്ടറുടെയ�ോ, 
ഡയറ്റീഷ്യന്റെയ�ോ നിർദ്ദേശപ്രകാരം മാത്രം പ്രോ
ട്ടീൻ സ്രോതസ്സുകൾ തിരഞ്ഞെടുക്കുക.)
ഒമേഗ 3 ക�ൊഴുപ്പുകൾ:  കാൻസർ പ�ോലുള്ള ര�ോഗ
ങ്ങൾ കാരണമുണ്ടാകുന്ന ക്ഷീണത്തിനും, ശരീര ഭാര
ക്കുറവിനും ഓമേഗാ 3 അടങ്ങിയ ഭക്ഷണങ്ങൾ ഉൾ

നല്ല ആഹാരം 
നല്ല ആര�ോഗ്യം 

പ്പെടുത്തുക.
നാരുകൾ: കിടപ്പുര�ോ
ഗികളിൽ, നടക്കാന�ോ, 
മ റ്റു  ക ാ യ ി ക  ക ാ ര ്യ
ങ്ങൾ ചെയ്യാന�ോ സാ
ഹചര്യം ഇല്ലാത്തതും 
അമിതമായ മരുന്നുക
ളു ട െ  ഉ പ യ�ോഗ    വ ും 
കാരണം, മലബന്ധം 
(constipation) വരാൻ 
സാധ്യത ഏറെയാണ്. 
ആയതിനാൽ നാരുകൾ 
അടങ്ങിയ ആഹാരങ്ങൾ ഉൾപ്പെടുത്തുക.
പച്ചക്കറികൾ, ഇലക്കറികൾ, ഗ�ോതമ്പ്, തവിട�ോടു 
കൂടിയ ധാന്യങ്ങൾ, മില്ലെറ്റുകൾ (റാഗി, തിന, 
ചാമ, ച�ോളം തുടങ്ങിയവ) എന്നിവയിൽ ധാരാളം 
നാരുകൾ അടങ്ങിയിരിക്കുന്നു.
വിറ്റാമിനുകളും ധാതുക്കളും: ശരിയായ അളവിലുള്ള 
വിറ്റാമിനുകളും ധാതുക്കളും അടങ്ങിയ ഭക്ഷണങ്ങൾ 
ഉൾപ്പെടുത്തുക. അതിൽ പ്രധാനപ്പെട്ടതാണ് വി
റ്റാമിൻ ഡി. വിറ്റാമിൻ ഡി യുടെ കുറവ് കാൻസർ 
ര�ോഗികളിൽ വേദനയുടെ കാഠിന്യം കൂട്ടാൻ ഇടയാ
ക്കും. ആയതിനാൽ ഡ�ോക്ടറുടെ നിർദ്ദേശപ്രകാരം 
വിറ്റാമിൻ ഡി സപ്‌ളിമെന്റേഷൻ എടുക്കേണ്ടതാണ്. 
വിറ്റാമിൻ ഡിയുടെ പ്രധാന സ്രോതസ് സൂര്യപ്രകാശ
മാണ്. മത്സ്യം (മത്തി, അയല, ചൂര), മാംസം, കൂൺ, 
മുട്ട എന്നിവയിൽ വിറ്റാമിൻ ഡി അടങ്ങിയിരിക്കു
ന്നുണ്ട്.
വിറ്റാമിൻ സി: ഒരു ആന്റിഓക്‌സിഡന്റ് ആണ് 
വിറ്റാമിൻ സി. ര�ോഗം മൂലമുണ്ടാകുന്ന ക്ഷീണവും, 
ശാരീരിക വേദനയും ര�ോഗലക്ഷങ്ങളുടെ കാഠിന്യം 
കുറയ്ക്കാനു ര�ോഗ പ്രതിര�ോധ ശേഷി വർധിപ്പിക്കാനും 
സഹായിക്കുന്നു. ശരീരത്തിലെ മുറിവുകൾ ഉണങ്ങാൻ 
വിറ്റാമിൻ സി അടങ്ങിയ ആഹാരങ്ങൾ ഉൾപെടു
ത്തുക. സ്രോതസ്: ഓറഞ്ച്, നാരങ്ങ, ഇലക്കറികൾ, 
തക്കാളി തുടങ്ങിയവ.

ശുശ്രൂഷകരുടെ ശ്രദ്ധയ്ക്ക്

ഒരു ദിവസത്തെ ഭക്ഷണക്രമം 
പ്രഭാത ഭക്ഷണം 
ഇഡ്‌ലി 3 എണ്ണം
സാമ്പാർ 1 കട്ടോരി
മുട്ട 1 എണ്ണം
ചായ : 1 കപ്പ്
ഇടനേരം 
പാൽ + റാഗി + നട്ട്‌സ് കുറുക്ക്
 
ഉച്ച ഭക്ഷണം
ച�ോറ് 150 ഗ്രാം
മീൻ / പയറുവർഗങ്ങൾ / സ�ോയാബീൻ   1 കട്ടോരി
പച്ചക്കറി ത�ോരൻ ( ഇലക്കറികൾ / മെഴുക്ക് ) 1 
കട്ടോരി
തൈര് / മ�ോര്   75 മി.ലി.
 
വൈകുന്നേരം
ചായ, മുളപ്പിച്ച പയർ + 1 കഷ്ണം പപ്പായ + 
ഇടനേരം
മുട്ടയുടെ വെള്ള 2 എണ്ണം 

അത്താഴം
റാഗി ദ�ോശ 3 എണ്ണം
മീൻ / മുട്ട / സ�ോയാബീൻ 1 കട്ടോരി
പച്ചക്കറി ത�ോരൻ / മെഴുക്ക് 1 കട്ടോരി
കിടക്കുന്നതിനു മുൻപ് : പാൽ (പാട മാറ്റിയത് 100 
മി.ലി)
. ചെറിയ അളവിൽ തവണകൾ ആയുള്ള ഭക്ഷണ
ക്രമം ശീലമാക്കുക.
. ആഹാരം ചവച്ചിറക്കാൻ ബുദ്ധിമുട്ട് ഉണ്ടെങ്കിൽ 
കട്ടികുറഞ്ഞതും, പാനീയങ്ങളുമായ ആഹാരങ്ങൾ 
ഉൾപ്പെടുത്തണം.

ട്യൂബ് ഫീഡിങ് 
ചില ര�ോഗികളിൽ ഭക്ഷണം ഇറക്കാൻ സാധി
ക്കാത്ത ഒരു അവസ്ഥ ഉണ്ടാകാറുണ്ട് (കുടൽ സം
ബദ്ധമായ അസുഖങ്ങൾ, ആമാശയ സംബന്ധമായ 
അസുഖങ്ങൾ, ത�ൊണ്ടയിലെ കാൻസർ). ഇത്തരം 
ര�ോഗികൾക്ക് ശരിയായ പ�ോഷണം ലഭിക്കുന്നില്ല. 
ഇത് പരിഹരിക്കുന്നതിനായി ഡ�ോക്ടർമാർ ട്യൂബ് 
ഫീഡിങ് നിർദ്ദേശിക്കാറുണ്ട്. ഈ സന്ദർഭത്തിൽ പ്ര
ത്യേക പ�ോഷകാഹാര ഫ�ോർമുല ട്യൂബിലൂടെയാണ് 
നൽകുന്നത്. അവ ഡ�ോക്ടറുടെയും ഡയറ്റീഷ്യന്റെയും 
നിർദ്ദേശപ്രകാരം ക�ൊടുക്കുക.
ആഹാരം കഴിക്കുന്നത് ശരീരത്തിന്റെ ആര�ോഗ്യ
ത്തിനു വേണ്ടി മാത്രല്ല അത് മനസിന്റെ ആര�ോഗ്യ
ത്തിനും വേണ്ടിയാണ്. കാരണം, ഒരു കിടപ്പുര�ോ
ഗിയെ സംബന്ധിച്ചിടത്തോളം പലവിധ മാനസിക 
സംഘർഷങ്ങളും നേരിടുന്നുണ്ട്. ചില കാര്യങ്ങൾ 
ശ്രദ്ധിക്കുക.
. എല്ലാവരും ഒരുമിച്ചിരുന്നു ഭക്ഷണം കഴിക്കുക. കി
ടക്കുന്ന വ്യക്തിയേക്കൂടി പരിഗണിച്ച് ആഹാരം കഴി
ക്കുകയാണെങ്കിൽ  ആ വ്യക്തിക്ക് ഒരു ഒറ്റപെടൽ 
അനുഭവപ്പെടാതെ ന�ോക്കാം.
. കിടക്കുന്ന വ്യക്തിയുടെ ഇഷ്ടങ്ങൾ പരിഗണിച്ച് 
ഭക്ഷണം പാകംചെയ്യുക. അത് ആ വ്യക്തിയുടെ 
ഭക്ഷണം കഴിക്കാനുള്ള ആഗ്രഹത്തെ ഉണർത്തും.
. വളരെ ആകർഷകമായി ഭക്ഷണം തയ്യാറാക്കുക.  
ഇത് ര�ോഗിയുടെ ഭക്ഷണത്തിന�ോടുള്ള വിരക്തി കു
റയ്ക്കാൻ സഹായിക്കും.

(ആലപ്പുഴ മെഡിവെൽ ക്ലിനിക്കിന്റെ സ്ഥാപകനും 
ലൈഫ്‌സ്‌റ്റൈൽ മെഡിസിൻ കൺസൾട്ടന്റുമാണ് 
ലേഖകൻ).

പെയിൻ മെഡിസിൻ കൺസൾട്ടന്റായ ഡ�ോ. വിനീത 
ഗ�ോപാലിന് ഫെല�ോഷിപ്പ് ലഭിച്ചു. തുർക്കിയിലെ അന്റാലി
യയിൽ വേൾഡ് ഇൻസ്റ്റിറ്റ്യൂട്ട് ഓഫ് പെയിൻ (യുഎസ്എ) നട
ത്തിയ എക്‌സിറ്റ് പരീക്ഷയെത്തുടർന്നാണ് ഫെല്ലോ ഇൻ ഇന്റർ
വെൻഷണൽ പെയിൻ പ്രാക്ടീസ് (എഫ്ഐപിപി) ലഭിച്ചത്. ഡ�ോ 
വിനീത ആഴ്ചത�ോറും ഒരു ദിവസം പാലിയം ഇന്ത്യയുടെ ട്രിവാൻ
ഡ്രം ഇൻസ്റ്റിറ്റ്യൂട്ട് ഓഫ് പാലിയേറ്റീവ് സയൻസസിൽ (ടിപ്സ് ) 
സന്നദ്ധസേവനം നടത്തുന്നു. ഡ�ോ. വിനീതയ്ക്ക് അഭിനന്ദനങ്ങൾ. 

ഫായിസ
സന്ന (സലീന ബീവി) 

എന്റെ സഹയാത്രികര�ോട്,
ഏറെ ഇഷ്ടത്തോടെ ഞാന�ൊരു കാര്യം എന്റെ പ്രി
യപ്പെട്ട സഹയാത്രികര�ോട് പറയട്ടെ. 2024 ജനുവരി 
പതിമൂന്ന് എന്റെ ജീവിതത്തിലെ ഏറ്റവും മന�ോഹ
രമായ ഒരു സ്വപ്‌ന സാക്ഷാത്ക്കാരത്തിന്റെ ദിനമാ
യിരുന്നു. എന്താണെന്നോ? എന്റെ മാത്രമായ ഒരു 
പുസ്തകം വന്നു. അത�ൊരു ന�ോവലാണ്: 'ഫായിസ'.
ഫായിസ എന്നാൽ വിജയിച്ചവൾ എന്നാണ് 
അർത്ഥം. ന�ോവലിന്റെ ചിന്തകൾ തലയിൽ കയറി
യിട്ട് കഴിഞ്ഞ മൂന്ന് വർഷമായി. സ�ോഷ്യൽ മീഡിയ
യിലെ എഴുത്തിടത്തിൽനിന്ന് എനിക്ക് കിട്ടിയ ഡ�ോ. 
ബിന്ദു ജ�ോൺ മാലം എന്ന ഞങ്ങളുടെ ബിന്ദൂസാണ് 
ആ ചിന്ത എന്നിൽ നിറയ്ക്കുന്നത്. ഒപ്പം എഴുത്തിട
ത്തിലെ ചങ്കത്തിമാരും കൂടെ ചേരുകയായിരുന്നു.
ഈ ന�ോവൽ പ്രിയപ്പെട്ടവരിലേയ്ക്ക് എത്തിക്കാൻ 
സഹായിച്ചത് മലയാളം ബുക്‌സ് പബ്ലിക്കേഷൻ
സിലെ ത�ോമസ് കെയൽ, സുമേഷ് എന്നിവരാണ്.
പുസ്തകം ഇറങ്ങുമെന്ന് ഉറപ്പായപ്പോൾ ഞാൻ ഡ�ോ. 
കുസുമകുമാരി മാഡത്തോട് ച�ോദിച്ചു, 'ഡ�ോക്ടറേ 
എന്റെ പുസ്തകം പ്രകാശനം നിർവ്വഹിക്കാൻ മാഡം 
തന്നെ വരണം.'
'ഏതെങ്കിലും വലിയ എഴുത്തുകാരെ വിളിക്കുന്നത
ല്ലേ നല്ലത് ' എന്നായിരുന്നു മാഡത്തിന്റെ മറുപടി. 
എന്റെ പുസ്തകമാണങ്കിൽ അത് ഡ�ോക്ടർ തന്നെ പ്ര
കാശനം ചെയ്തു തരണം എന്ന് ഞാൻ വാശിപിടിക്കു
കയായിരുന്നു.

പുസ്തക പ്രകാശനം 

അങ്ങനെ പുസ്തകപ്രകാ
ശനദിനം വന്നെത്തി. 
അവിടെ  ഉണ്ടായിരു
ന്നതെല്ലാം എന്റെ ഹൃ
ദയങ്ങൾ തന്നെയായി
രുന്നു. ഹാൾ നിറഞ്ഞ് 
ആൾക്കാർ. ഇതിൽപ്പരം 
സാധാരണ വീട്ടമ്മയായ 
എ ന ി ക്ക്  വേറെ    ന്തു 
വേണം, അല്ലേ? സമ
യക്ര മ ീ ക ര ണ ത് തി ൽ 
എനിക്ക് ചെറിയ�ൊരു 
പിഴവ് പറ്റിയതിനാൽ പാലിയം ഇന്ത്യയിലെ എന്റെ 
ഉയിരായ ഡ�ോക്ടർ രാജഗ�ോപാൽ സാറിന് പങ്കെടു
ക്കാൻ സാധിച്ചില്ലാന്നൊരു ന�ോവും കൂടി സഹയാത്ര
യ�ോട് പറയാനുണ്ട്.
ഇനി ന�ോവലിലേക്ക്. ഫായിസ എന്റെ ജീവിത കഥ
യല്ലെന്നെത് ആദ്യമേ പറയട്ടെ.
ജീവിതത്തിലുടനീളം മുന്നോട്ട് നടന്നെത്തിയ 
വഴിയിൽ നിന്നുക�ൊണ്ട് ഇതുവരെ സുഖദുഃഖ സമ്മി
ശ്രങ്ങളായ ഇടങ്ങളിലേക്ക് തിരിഞ്ഞ് ന�ോക്കു
മ്പോൾ പലതും അവിശ്വസനീയമായി ത�ോന്നാറു
ണ്ട്. ഇങ്ങനെയ�ൊരു സാഹചര്യത്തിൽ മനസ്സിന്റെ 
വിങ്ങലുകളാൽ രൂപംക�ൊണ്ട ഒരു ന�ോവലാണിത്. 
വലിയ�ൊരു കുടുംബബന്ധത്തിന്റെ അകത്തളങ്ങളി
ലേക്കാണ് വായനക്കാരെ ഈ ന�ോവൽ കൂട്ടിക്കൊ
ണ്ട് പ�ോകുന്നത്. ഒന്ന് പറഞ്ഞോട്ടെ, ആത്മാർത്ഥ

മായി ആഗ്രഹിക്കുന്ന കാര്യങ്ങൾ നടക്കും എന്നതിന് 
തെളിവാണ് ഒര�ോ കഥാപാത്രവും. എന്റെ സഹയാ
ത്രികര�ോട് ഒറ്റവാചകത്തിൽ ഒരിക്കൽകൂടി പറയ
ട്ടെ, കൽക്കണ്ട മാഞ്ചോട്ടിലെ ഒരു പിടി മൈലാഞ്ചി 
പൂക്കൾ പറയുന്ന കഥയാണിത്. സലീന ബീവി എന്ന 
ഞാൻ സന്ന എന്ന പേരിലാണ് മുഖപുസ്തക എഴുത്തി
ടങ്ങളിൽ എഴുതുന്നത്. ഇവിടെയും ഇനിമുതൽ സന്ന 
എന്ന പേരിൽ എഴുതാം എന്ന് വിചാരിക്കുന്നു.
ഈ പുസ്തകത്തിന�ൊപ്പം എന്റെ പ്രിയപ്പെട്ട സഹയാ
ത്രയും സഹയാത്രികരും ഒപ്പമുണ്ടാകണം.
ഇതുവരെ കൂടെനിന്ന എല്ലാവർക്കും സ്‌നേഹവും 
നന്ദിയും കടപ്പാടും അറിയിക്കുന്നു.
പുസ്തകം വാങ്ങാൻ താത്പര്യമുള്ളവർ പുസ്തകവി
ലയായ 250 രൂപയും തപാൽ ചാർജ് 25 രൂപയും 
ചേര്‍ത്ത് 275 രൂപ ത�ോമസ് കേയലിന്റെ ഗുഗിള്‍ പേ 
നമ്പറായ 83 01 82 40 52 ലേക്ക് അയക്കുക.
(ചിൽഡ്രൻസ് കാൻസർ വെൽഫെയർ സ�ൊസൈ
റ്റിയായ 'പ്രത്യാശ'യുടെ എക്‌സിക്യൂട്ടീവും പാലിയം 
ഇന്ത്യയുടെ വ�ോളന്റിയറും ആണ് സലീന. ബന്ധപ്പെ
ടാനുള്ള നമ്പർ: 82819 88416).

പീഡിയാട്രിക്ക്
പാലിയേറ്റീവ് കെയർ ഒ.പി.
ദിവസം	 :	 ശനിയാഴ്ച
സമയം	 :	 10 am മുതൽ 1 pm വരെ
സ്ഥലം	 :	 പാലിയം ഇന്ത്യ, 
		  ഐഷ മെമ്മോറിയൽ 
		  ആശുപത്രി, പരുത്തിക്കുഴി, 	
		  തിരുവനന്തപുരം - 695009

ബന്ധപ്പെടാനുള്ള നമ്പർ:
90721 01193

കവിത

മ�ോഹം
അഞ്ജു പി. ഗ�ോപാൽ

എഴുതുവാൻ പദങ്ങളില്ലിനി 
പറയുവാനില്ല വാക്കുകൾ 

എവിടെയ�ോ കളഞ്ഞുപ�ോയെന്റെ 
പദങ്ങൾ തൻ മുക്തശേഖരം
എന്നോ ഉടഞ്ഞുപ�ോയെന്റെ 
ശബ്ദവീചിതൻ സ്വനപേടകം.
കനവുപൂക്കുമെൻ കരൾ ചില്ലയിൽ 
യൗവ്വനം തിരി നീട്ടവേ 
പ�ൊട്ടിവീണതെൻ ഹൃദയ വീണയിൽ 
ല�ോലമാം കരതന്ത്രികൾ 
ചേർത്തുവച്ചൊന്നു മീട്ടിടട്ടെ ഞാൻ  
വീണ്ടുമെന്‍ വീണതൻ തന്ത്രികൾ 
ഏറെ നിശ്ചലമാമെൻ പാദങ്ങൾ 
ഏറെ മ�ോഹിപ്പതുണ്ട് മൂകമായ് 
കാൽചിലമ്പൊന്നു വാരിയണിയിച്ച് 
ഒരു പദം കൂടി നിൻ മുന്നിലാടുവാൻ 
നിൻ മുമ്പിലാടുവാൻ കണ്ണാ........

(ജേർണലിസം, സ�ോ
ഷ്യോളജി, മലയാളം, 
ചരിത്രം എന്നീ വിഷയ
ങ്ങളിൽ എം.എ. നേടിയി
ട്ടുള്ള അഞ്ജു ഗ�ോപാൽ ഒരു 
സ്വകാര്യ ക�ോളേജിൽ 
പഠിപ്പിച്ചു ക�ൊണ്ടിരി
ക്കെ ആമവാതം പിടി
പെട്ട് ശരീരം തളർന്നു. 
സ്വന്തമെന്ന് പറയാൻ 
ആരുമില്ല; കയറിക്കിട
ക്കാൻ വീടുമില്ല. ഒരു കൂട്ടു
കാരിയുടെ ദയയിൽ ഒരു വാടക വീട്ടിൽ കഴിയുന്നു. 
ഇപ്പോൾ പൂർണ്ണമായും കിടപ്പിലാണ് ) .

പാലിയം ഇന്ത്യയുമായി സഹകരിച്ച് തിരുവനന്തപുരത്തെ പിആർഎസ് ഹ�ോസ്പിറ്റലിൽ ഇപ്പോൾ ഔട്ട്‌പേ
ഷ്യന്റ് പാലിയേറ്റീവ് കെയർ യൂണിറ്റ് പ്രവർത്തിക്കുന്നു.

ദിവസങ്ങൾ: വെള്ളിയും ഞായറും ഒഴികെയുള്ള ദിവസങ്ങളിൽ
സമയം: 2pm - 4pm

വിശപ്പിന്റെ വിലാപത്തിന�ൊരു സാന്ത്വനം
കാൻസർ, വൃക്കര�ോഗങ്ങൾ, തളർവാതം, 
പക്ഷാഘാതം തുടങ്ങിയവ മൂലം ദീർഘകാല 
പരിചരണം ആവശ്യമുള്ള ഒട്ടേറെപ്പേർ നമു
ക്കുചുറ്റുമുണ്ട്. ചികിത്സയുടെ കനത്ത സാമ്പ
ത്തിക ഭാരം അടിച്ചേൽപ്പിക്കുന്ന അനാഥ
ത്വത്തിൽ കിടപ്പാടമുൾപ്പെടെ നഷ്ടപ്പെട്ടവർ, 
ജീവിതത്തിന്റെ പുറമ്പോക്കുകളിലെ ഏകാ
ന്തതയിൽ അഭയം തേടുന്നവർ അനവധി. 
ഇവരുടെ വീടുകളിലെ അടുപ്പുകളിൽ തീ പുക
യുന്നില്ലെന്നറിയാതെ 'ആഹാരത്തിനു ശേഷം 
മാത്രം കഴിക്കാനുള്ള മരുന്നു' നൽകുമ്പോൾ 
നിസ്സഹായതയ�ോടെ മരവിച്ചിരിക്കുന്നവർ... 
പാലിയം ഇന്ത്യയുടെ ഗൃഹസന്ദർശന പരി
പാടിയിലൂടെ ഞങ്ങൾ കണ്ട മുഖങ്ങളിലധി
കവും ര�ോഗിയുടെയും കുടുംബത്തിന്റെയും വി
ശപ്പിന്റെ വിലാപത്തിനുമപ്പുറമുള്ളവയായിരു
ന്നു. ഞങ്ങളുടെ സാമ്പത്തിക പരിമിതിക്കു
ള്ളിൽ നിന്നു ക�ൊണ്ട് ഞങ്ങൾ 'ഫുഡ് കിറ്റ് 
പ്രോഗ്രാ'മിനു രൂപം നൽകി.
അഞ്ചു കില�ോഗ്രാം അരി,  പഞ്ചസാര, 
തേയില, പലവ്യഞ്ജനങ്ങൾ ഉൾപ്പെടുന്ന 1000 
രൂപയുടെ ഒരു കിറ്റ് എല്ലാ മാസവും ഇത്തരം 
വീടുകളിലെത്തിച്ചു പ�ോരുന്നു. അർഹരായ 
ആവശ്യക്കാർ അനവധിയാണെങ്കിലും സാ

മ്പത്തിക പരിമിതി ഞങ്ങൾക്കൊരു പ്രതിസ
ന്ധി തന്നെയാണ്. പക്ഷെ ഉറവ വറ്റിയ ആ 
കണ്ണുകളിലെ ശേഷിക്കുന്ന ആർദ്രത ഞങ്ങളെ 
അസ്വസ്ഥരാക്കുന്നു.
സന്മനസ്സുള്ളവർ ഒരു മാസത്തേക്കോ (1000 
രൂപ) ആറു മാസത്തേക്കോ (6000 രൂപ) 
ഒരു വർഷത്തേക്കോ (12,000 രൂപ) ഫുഡ് 
കിറ്റ് പ്രോഗ്രാമിലേക്കുള്ള തുക നൽകി വി
ശപ്പിന്റെ വിലാപത്തിനു സാന്ത്വനമേകണ
മെന്ന് അഭ്യർത്ഥിക്കുന്നു. തുക പണമായ�ോ, 
ചെക്കായ�ോ, ഡ്രാഫ്റ്റായ�ോ പാലിയം ഇന്ത്യ
യുടെ പേരിലെടുത്ത് ഞങ്ങൾക്ക് അയച്ചു 
തരിക. സംഭാവനകൾക്ക് 80ജി പ്രകാരം 
ആദായനികുതിയിൽ ഇളവ്.
സംഭാവനകൾ അയയ്ക്കുമ്പോൾ 'ഫുഡ് കിറ്റ്  
പ്രോഗ്രാമിന് ' എന്നു കൂടി രേഖപ്പെടുത്തുക. 
പണം ഓണ്‍ലൈനായി അയയ്ക്കാന്‍ വെ
ബ്സൈറ്റ് സന്ദര്‍ശിക്കുക: 
https://palliumindia.org/donate-now
വിലാസം: പാലിയം ഇന്ത്യ ട്രസ്റ്റ്, ഐഷ 
മെമ്മോറിയൽ ഹ�ോസ്പിറ്റൽ ബിൽഡിംഗ്, 
മണക്കാട് പി.ഒ. തിരുവനന്തപുരം 695 009 
ഫ�ോൺ: 97467 45504. 
ഇമെയിൽ: info@palliumindia.org 

ജി. ബാലചന്ദ്രൻ

സംസ്ഥാന മൃഗസംരക്ഷണ വകുപ്പിൽ നിന്ന് 
തിരുവനന്തപുരം ജില്ലാ ഓഫീസർ 

ആയിരിക്കെ (ജ�ോയിന്റ് ഡയറക്ടർ), 33 വർഷത്തെ 
സ്തുത്യർഹമായ സേവനത്തിനു ശേഷം, റിട്ടയർ ചെയ്ത 
ഡ�ോ. എൻ. അജയൻ കൂടൽ, ഒരു വ്യാഴവട്ടക്കാല
ത്തിലേറെയായി, പാലിയം ഇന്ത്യയ�ോട�ൊപ്പമുണ്ട്. 
അദ്ധ്യാപക ദമ്പതികളായ നാണുവിന്റെയും സര�ോ
ജിനിയുടെയും മകനായി, പത്തനംതിട്ടയിലെ വട
ശ്ശേരിക്കരയിലായിരുന്നു ജനനം. പിന്നീട് മാതാപി
താക്കളുടെ ജ�ോലിസ്ഥലമായ കൂടലിലേക്ക് താമസം 
മാറ്റി. അവിടെ സ്‌കൂൾ വിദ്യാഭ്യാസത്തിനുശേഷം, 
തിരുവനന്തപുരം ആർട്‌സ് ക�ോളേജിൽ നിന്നു പ്രീ
ഡിഗ്രി ക�ോഴ്സ് പൂർത്തിയാക്കി. ഡിഗ്രിക്ക് യൂണി
വേഴ്‌സിറ്റി ക�ോളേജിൽ ചേർന്നെങ്കിലും, നാലുമാ
സത്തിനുള്ളിൽ തൃശ്ശൂർ മണ്ണുത്തിയിലെ വെറ്ററിനറി 
ക�ോളേജിൽ, ബി.വി.എസ്‌സി ക�ോഴ്സിന് പ്രവേശനം 
ലഭിച്ചു. 1977-ൽ ക�ോഴ്സ് പൂർത്തിയാക്കിയ ശേഷം താ
ല്ക്കാലികമായി ഇത്തിക്കര ബ്ലോക്ക് ആഫീസിൽ വെ
റ്ററിനറി എക്സ്റ്റൻഷൻ ഓഫീസറായി ജ�ോലിയിൽ 
പ്രവേശിച്ചു. തുടർന്ന് മൂന്നുമാസത്തിനു ശേഷം പട്ടാ
മ്പിയിൽ വെറ്ററിനറി സർജനായി സ്ഥിരനിയമനം 
ലഭിച്ചു.
1978 മുതൽ 85 വരെ, പട്ടാമ്പിയിലും പരിസരപ്രദേശ
ത്തും ജ�ോലിയിലിരിക്കെ, വിപുലമായ ഒരു സൗഹൃദ
വലയം കെട്ടിപ്പടുക്കാൻ, ഡ�ോ. അജയന് അവസരം 
ഉണ്ടായി. അദ്ദേഹത്തിന്റെ ഓഫീസിന് സമീപത്ത് 
ഉണ്ടായിരുന്ന പട്ടാമ്പി സംസ്‌കൃത ക�ോളേജിലെ 
അദ്ധ്യാപകരും, മലയാളത്തിലെ പ്രശസ്ത സാഹിത്യ
കാരന്മാരുമായ വി.പി ശിവകുമാർ, ദേശമംഗലം രാമ
കൃഷ്ണൻ, ഡി. വിനയചന്ദ്രന്‍ തുടങ്ങിയവരുമായി അടു
ത്തിടപഴകാൻ കഴിഞ്ഞത് ജീവിതത്തിലെ ഏറ്റവും 
ധന്യമായ നാളുകളായി അദ്ദേഹം കരുതുന്നു. 1984ൽ, 
സ്റ്റാറ്റിസ്റ്റിക്സ് വകുപ്പിൽ എൽ.ഡി കമ്പയിലർ ആയി

രുന്ന ബീന, ജീവിതസഖിയായി. പട്ടാമ്പിയിലും പാ
ലക്കാട് ജില്ലയിലെ വിവിധ സ്ഥലങ്ങളിലും സേവ
നമനുഷ്ഠിച്ചതിനുശേഷം 1990 മുതൽ തിരുവനന്തപു
രത്ത് വിവിധ തസ്തികകളിൽ ജ�ോലി ചെയ്യുകയും 
2011ൽ സർവ്വീസിൽ നിന്നു വിരമിക്കുകയും ചെയ്തു. 
വിവാഹിതരായ രണ്ട് പുത്രന്മാരും അവരുടെ കുട്ടി
കളും അടങ്ങിയതാണ്, ഡ�ോ. അജയന്റെ കുടുംബം.
റിട്ടയർമെന്റിന് ശേഷമുള്ള കാലം, ജീവകാരുണ്യ പ്ര
വർത്തനങ്ങൾക്കായി നീക്കിവെയ്ക്കണമെന്ന ഉൽക്ക
ടമായ ആഗ്രഹത്താലാണ്, ഡ�ോ. അജയൻ 2011-ൽ 
പാലിയം ഇന്ത്യയിൽ ഒരു സന്നദ്ധപ്രവർത്തകനായി 
മാറുന്നത്. സർവ്വീസിലിരിക്കേ, 2010-ൽ തിരുവനന്ത
പുരം പ്രസ്സ് ക്ലബ് നടത്തുന്ന ജേർണലിസം ക�ോഴ്സ് 
(പി.ജി ഡിപ്ലോമ) വിജയകരമായി പൂർത്തീകരിച്ചു. 
കൂടാതെ, ദൂരദർശനിലും ആകാശവാണിയിലും മൃഗ
സംരക്ഷണ മേഖലയുമായി ബന്ധപ്പെട്ട നിരവധി 

അനുഭവങ്ങളുടെ 
കരുത്തുമായി 
ഡ�ോ. അജയൻ

സഹയാത്രികര്‍  

പരിപാടികൾ അവതരിപ്പിക്കാനും, ഫാമിംഗുമായി 
ബന്ധപ്പെട്ട ആനുകാലിക പ്രസിദ്ധീകരണങ്ങളിൽ 
വിവിധ വിഷയങ്ങളെ അധികരിച്ച് അനേകം ലേ
ഖനങ്ങൾ പ്രസിദ്ധീകരിക്കാനും ഡ�ോ. അജയന് 
അവസരം ലഭിച്ചിരുന്നു. ഇപ്രകാരമുള്ള അദ്ദേഹത്തി
ന്റെ സംഭാവനകൾ അംഗീകരിച്ചുക�ൊണ്ട് നിരവധി 
പുരസ്‌കാരങ്ങളും (സർക്കാരിന്റെ കർഷക ഭാരതി 
അവാർഡ്, എൻ. മ�ോഹൻ സ്മാരക പ്രതിഭാപുര
സ്‌ക്കാരം, ഇന്ത്യൻ വെറ്ററിനറി പുരസ്‌കാരം) അദ്ദേ
ഹത്തെ തേടിയെത്തിയിരുന്നു.
പാലിയം ഇന്ത്യയിൽ സന്നദ്ധപ്രവർത്തകനായി 
ചേർന്നതിനു ശേഷം, ബാബു എബ്രഹാമുമായി 
ചേർന്ന് സ്‌കൂളുകൾ, റെസിഡന്റ്സ് അസ�ോസിയേ
ഷനുകൾ, ചർച്ചുകൾ എന്നിവ കേന്ദ്രീകരിച്ച് സാന്ത്വ
നപരിചരണം സംബന്ധിച്ച് ബ�ോധവൽക്കരണ ക്ലാ
സുകൾ നടത്തുന്നതിനാണ് ശ്രദ്ധ കേന്ദ്രീകരിച്ചത്.
അതിനു ശേഷം ആനുകാലിക പ്രസിദ്ധീകരണ
ങ്ങളും, ദൂരദർശൻ, ആകാശവാണി തുടങ്ങിയ മാധ്യ
മങ്ങളിലെ തന്റെ അനുഭവസമ്പത്ത് ഫലപ്രദമായി 
വിനിയ�ോഗിച്ചുക�ൊണ്ട് നമ്മുടെ മുഖപത്രമായ 'സഹ
യാത്ര'യുടെ RNI രജിസ്ട്രഷേൻ നേടിയെടുക്കുന്നതിലും 
തപാൽ ഇളവ് ലഭ്യമാക്കുന്നതിലും ഡ�ോ. അജയന് 
ശ്ലാഘനീയമായ പങ്കുവഹിക്കാൻ കഴിഞ്ഞിരുന്നു. 
2011 മുതൽ 2014 വരെ സഹയാത്രയുടെ എഡിറ്റർ 
എന്ന നിലയിൽ വിലപ്പെട്ട സംഭാവനകൾ നല്കി. 
അതിനു ശേഷവും, എഡിറ്റോറിയൽ ബ�ോർഡ് അം
ഗമെന്ന നിലയിൽ അദ്ദേഹം സഹയാത്രയുടെ പ്ര
വർത്തനത്തിൽ ഒരു സുപ്രധാന പങ്കു വഹിച്ചിരുന്നു.
സാന്ത്വനപരിചരണ രംഗത്ത് പാലിയം ഇന്ത്യയുടെ 
ആഭിമുഖ്യത്തിൽ നടത്തിയിരുന്ന ഗൃഹസന്ദർശനം, 
വിദ്യാഭ്യാസ സഹായം, കുട്ടിക്കൂട്ടം, ഉണർവ്വ്, ഫുഡ് 
കിറ്റ് വിതരണം, പുനരധിവാസ പ്രവർത്തനങ്ങൾ 
തുടങ്ങി എല്ലാ പരിപാടികളിലും ഡ�ോ. അജയന്റെ 
സജീവസാന്നിദ്ധ്യവും പങ്കാളിത്തവും എപ്പോഴുമുണ്ടാ
യിരുന്നു. മെഡിക്കൽ ക�ോളേജിലെ പാലിയം ഇന്ത്യ
യുടെ ഒ.പി വിഭാഗം നന്നായി മുന്നോട്ട് ക�ൊണ്ടുപ�ോ
കുന്നതിലും അദ്ദേഹം ബദ്ധശ്രദ്ധനായിരുന്നു.
സ്‌കൂൾ വിദ്യാർത്ഥിയായിരിക്കെ, പുസ്തകങ്ങളുമായി 
വരുന്ന അച്ഛനിൽ നിന്നുമാണ്, ഡ�ോ. അജയൻ പുസ്ത

കങ്ങളിലേക്കും വായനയിലേക്കും ആകൃഷ്ടനായത്. 
പട്ടാമ്പിയിലെ സൗഹൃദവലയം എഴുത്തിന്റെ ല�ോ
കത്തേക്ക് അദ്ദേഹത്തെ ആനയിക്കുന്നതിൽ ഒരു 
വലിയ പങ്ക് വഹിക്കുകയുണ്ടായി. സഹയാത്രയിൽ 
ഡ�ോ. അജയൻ എഴുതി വന്നിരുന്ന 'അനുഭവസാക്ഷ്യ
ങ്ങൾ' എന്ന പ്രതിമാസ പംക്തിയിലെ ലേഖനങ്ങൾ 
ക്രോഡീകരിച്ചുക�ൊണ്ട് അതേപേരിൽ പ്രസിദ്ധീക
രിച്ച ആദ്യ പുസ്തകത്തില്‍നിന്നുള്ള വിറ്റുവരവിന്റെ ഭൂ
രിഭാഗവും പാലിയം ഇന്ത്യക്ക് നൽകി.
പാലിയേറ്റീവ് അനുഭവങ്ങളെ ആധാരമാക്കി പ്രസി
ദ്ധീകരിച്ച 'അക്കൽദാമയിലെ ക�ൊറ�ോണാപൂക്കൾ' 
ആണ് രണ്ടാമത് പ്രസിദ്ധീകരിച്ചത്. അദ്ദേഹത്തിന്റെ 
മൂന്നാമത്തെ പുസ്തകമായ 'വർണ്ണജാലകങ്ങൾ' ആത്മ
കഥയാണ്. തന്റെ ഇഷ്ടവിഷയമായ 'റാബീസിനെ' 
അധികരിച്ചിട്ടുള്ളതാണ് ഡ�ോ. അജയന്റെ നാലാമ
ത്തെ പുസ്തകം. ഈ വിഷയത്തെക്കുറിച്ച് മലയാള
ത്തിൽ ആദ്യമായി പ്രസിദ്ധീകരിക്കപ്പെട്ട പുസ്തക
മാണ് ഇത്.
ഡ�ോ. അജയൻ തന്റെ സാഹിത്യ സപര്യയുമായി സ്വ
ച്ഛന്ദം മുന്നോട്ട് പ�ോകുന്ന അവസരത്തിലാണ്, അദ്ദേ
ഹത്തെയും കുടുംബത്തെയും പിടിച്ചുലച്ചു ക�ൊണ്ട് 
ഭാര്യ ബീന അർബുദര�ോഗത്തിന് ഇരയായ ദുഃഖ
വാർത്ത എത്തുന്നത്. കാര്യമായ ര�ോഗലക്ഷണങ്ങ
ള�ൊന്നും ഉണ്ടായിരുന്നില്ലെങ്കിലും സിടി സ്‌കാനി
ങ്ങിലൂടെയാണ് ര�ോഗനിർണ്ണയം നടക്കുന്നത്. ശ്വാസ
ക�ോശത്തെയാണ് അർബുദം ബാധിച്ചതെന്ന അറിവ് 
ഡ�ോ. രാജഗ�ോപാൽ സാറുമായി പങ്കുവച്ചപ്പോൾ ചി
കിത്സാരേഖകൾ പരിശ�ോധിച്ച അദ്ദേഹം ര�ോഗം 
നാലാം ഘട്ടത്തിലാണെന്ന് അറിയിക്കുകയും വിദ
ഗ്ദ്ധ പരിശ�ോധനയ്ക്കായി ഡ�ോ. വി.പി ഗംഗാധരൻ 
സാറിനെ പരിചയപ്പെടുത്തുകയും തുടർ ചികിത്സ
യ്ക്കുള്ള അവസരം എറണാകുളം ലേക്ക് ഷ�ോർ ആശു
പത്രിയിൽ നടത്താനുള്ള സൗകര്യമ�ൊരുക്കുകയും 
ചെയ്തു. ര�ോഗത്തിന്റെ ഗുരുതരാവസ്ഥ ബ�ോധ്യപ്പെ
ടുത്തിയതിന�ോട�ൊപ്പം, ഡ�ോ. ഗംഗാധരൻ ഫലപ്ര
ദമായ ചികിത്സയ്ക്കായി പുതിയ ചില മരുന്നുകൾ വരു
ന്നുണ്ടെന്നും, അതിലൂടെ കഴിയുന്നിടത്തോളംകാലം 
മുന്നോട്ട് ക�ൊണ്ടുപ�ോകുന്നതിനുള്ള ശ്രമം നടത്താ
മെന്നും അറിയിച്ചു. ശേഷമുള്ള ആറുവർഷം നിരന്തര 
ആശുപത്രി വാസത്തിന്റെയും, കാർന്നുതിന്നുന്ന വേ
ദനയുടെയും, തുടർന്നുള്ള അസ്വസ്ഥതയുടെയും, വി
ഷാദത്തിന്റെയും നാളുകൾ ആയിരുന്നു. പുതുതായി 
നൽകുന്ന ചില ഔഷധങ്ങളിലൂടെ നേരിയ ആശ്വാ
സമുണ്ടാകുമ്പോൾ ബീനയുടെ മനസ്സിൽ തിരിച്ചുവര
വിനുള്ള പ്രതീക്ഷകൾ മിന്നിമറഞ്ഞിരുന്നു. ജീവിക്കാ
നുള്ള മ�ോഹം അവരുടെ മനസ്സിൽ അത്രമാത്രം വർ
ദ്ധിതമായിരുന്നു. തനിക്ക് കഴിയുംവിധമുള്ള ആശ്വാ
സവും, പിന്തുണയും, സ്‌നേഹപരിലാളനങ്ങളും നൽ
കിക്കൊണ്ട് ഡ�ോ. അജയൻ ഒരു കാവലാളായി സഹ

സ്‌കൂൾ വിദ്യാർത്ഥിയായിരിക്കെ, പു
സ്തകങ്ങളുമായി വരുന്ന അച്ഛനിൽ നി
ന്നുമാണ്, ഡ�ോ. അജയൻ പുസ്തകങ്ങ
ളിലേക്കും വായനയിലേക്കും ആകൃഷ്ട
നായത്. പട്ടാമ്പിയിലെ സൗഹൃദവല

യം എഴുത്തിന്റെ ല�ോകത്തേക്ക് 
അദ്ദേഹത്തെ ആനയിക്കുന്നതിൽ 

ഒരു വലിയ പങ്ക് വഹിക്കുകയുണ്ടായി. 



24 klbm{X  s^{_phcn 2024

ധർമ്മിണിയ�ോട�ൊപ്പം ഉണ്ടായിരുന്നു. ഒടുവിൽ എല്ലാ 
പ്രതീക്ഷകൾക്കും വിരാമമിട്ട് ബീന 2023 മെയ് 19 
ന് വൈകിട്ട് ഏഴ് മണിയ�ോടെ ഈ ല�ോകത്തോട് 
വിടച�ൊല്ലി.
തന്റെ ജീവിതസഖിയുടെ അന്ത്യനാളുകൾ ഡ�ോ. 
അജയൻ ഇപ്രകാരം ഓർക്കുന്നു:
''സാന്ത്വനപരിചരണം ഉറപ്പു നല്കുന്നതുപ�ോലെ 
എന്റെയും കുടുംബത്തിന്റെയും ശാരീരികവും, മാ
നസികവും, ആത്മീയവും, സാമൂഹ്യവുമായ തല
ങ്ങളെ ത�ൊട്ടുണർത്തി ആശ്വാസം നൽകുന്നതിൽ 
പാലിയം ഇന്ത്യ വഹിച്ച പങ്ക് വളരെ വലുതാണ്. 
അതിൽ ഞാൻ കൃതാർത്ഥനുമാണ്. ഏറ്റവും ഒടുവിൽ 
ബീന കിടപ്പിലായ അവസരത്തിൽ ഡ�ോ. അർജു
ന്റെ നേതൃത്വത്തിലുള്ള പാലിയം ഇന്ത്യ ടീം രണ്ടുമൂ
ന്നു തവണ വീട്ടിലെത്തിയിരുന്നു. അവർ നൽകിയ 
ആശ്വാസം എന്നെന്നും മനസ്സിൽ തങ്ങിനിൽക്കും. 
മരണം അനിവാര്യമായിരുന്നു. ആ സത്യം ഉൾ
ക്കൊള്ളുമ്പോഴും മരണത്തെ അഭിമുഖീകരിക്കാൻ 
എനിക്ക് കഴിവു തന്നത് പാലിയം ഇന്ത്യ മാത്ര
മാണ്. ഒരു മരണത്തെ എങ്ങനെ നിർഭയം നേരിടാൻ 

കഴിയുമെന്ന് എന്നെ പഠിപ്പിച്ചതും പാലിയം ഇന്ത്യ
യാണ്. അതിനാൽ എന്റെ പ്രിയതമയുടെ മരണ
ത്തിൽ കനത്ത മാനസിക ആഘാതമുണ്ടാകാതെ 
ഒരു പരിധി വരെ പിടിച്ചുനില്ക്കാൻ എന്നെ പ്രാപ്ത
നാക്കിയത് പാലിയം ഇന്ത്യയിലെ എന്റെ അനുഭ
വങ്ങൾ ആണെന്ന് ഞാൻ തിരിച്ചറിയുന്നു. എന്റെ 
മക്കളും അവരുടെ കുട്ടികളും ഉൾപ്പെടുന്ന കുടുംബമാണ് 
ഇപ്പോൾ എനിക്ക് ആശ്വാസം നൽകുന്നത്.
നിനച്ചിരിക്കാതെ മാരകര�ോഗത്തിന്റെ പിടിയില
മർന്നുപ�ോയി ജീവിതത്തിന് മുന്നിൽ പകച്ചു നിൽ
ക്കുന്ന നമ്മുടെ സഹ�ോദരങ്ങൾക്ക് കഴിയുംവിധം 
ആശ്വാസം നല്കാൻ ഉതകുന്ന ഒരു സാന്ത്വനചികി
ത്സാ പ്രചാരകനാവുക; ഒപ്പം ഇടവേള നൽകിയ സാ
ഹിത്യസംബന്ധമായ പ്രവർത്തനങ്ങളിൽ കൂടുതൽ 
ഉർജ്ജസ്വലതയ�ോടെ മുഴുകി ഒരു കഥാരചയിതാവ് 
എന്ന നിലയിലും ശിഷ്ട ജീവിതം നയിക്കാനാണ് 
ഞാൻ അദമ്യമായി ആഗ്രഹിക്കുന്നത്.''

(പാലിയം ഇന്ത്യയുടെ വ�ോളന്റിയറാണ് ലേഖകൻ. 
ബന്ധപ്പെടാനുള്ള നമ്പർ: 94470 26589).

കാൻസർ എയ്ഡ് 
സ�ൊസൈറ്റി 
അവാർഡുകൾ
കാൻസർ എയ്ഡ് സ�ൊസൈറ്റിയുടെ 2024ലെ 
ഇന്റർനാഷണൽ എക്‌സലൻസ് അവാർഡുകൾ പ്ര
ഖ്യാപിച്ചു. മൂന്നു വിഭാഗങ്ങളിലായാണ് അവാർഡ്. 
ഡ�ോ. എം.എം സുനിൽകുമാർ (ഡ�ോക്ടർ), അനു 
സാവിയ�ോ തെള്ളി (നഴ്‌സ്/പാരാമെഡിക്കൽ), 
മുജീബ് കുട്ടമശ്ശേരി (വ�ോളന്റിയർ) എന്നിവരാണ് ജേ
താക്കൾ. 2024 ഫെബ്രുവരിയിൽ അഹമ്മദാബാദിൽ 
നടക്കുന്ന ഇന്ത്യൻ അസ�ോസിയേഷൻ ഓഫ് പാലി
യേറ്റീവ് കെയറിന്റെ വാർഷിക സമ്മേളനത്തിൽ 
(IAPCON2024) അവാർഡുകൾ സമ്മാനിക്കും.
സാന്ത്വന പരിചരണത്തിൽ 20 വർഷത്തിലേറെ 
പ്രവർത്തനപരിചയമുള്ള ഡ�ോ. സുനിൽ കുമാർ, 
പാലിയം ഇന്ത്യയുടെ ട്രിവാൻഡ്രം ഇൻസ്റ്റിറ്യൂട്ട് ഓഫ് 
പാലിയേറ്റീവ് സയൻസസ് (ടിപ്‌സ് ) അഡീഷണൽ 
ഡയറക്ടറാണ്. ടിപ്‌സ് പാലിയേറ്റീവ് കെയർ സെ
ന്ററിന്റെയും എഡ്യുക്കേഷൻ ആൻഡ് സ്‌കിൽ 
ബിൽഡിങ് വിഭാഗത്തിന്റെയും പ്രവർത്തനങ്ങൾ
ക്ക് മേൽന�ോട്ടം വഹിക്കുന്നു. 2018-ൽ അമേരിക്കൻ 
അക്കാദമി ഓഫ് ഹ�ോസ്‌പൈസ് ആൻഡ് പാലിയേ
റ്റീവ് മെഡിസിന്റെ ഇന്റർനാഷണൽ ഫിസിഷ്യൻ 

സ്‌ക�ോളർഷിപ്പിന് അർഹനായി.
പുതുച്ചേരിയിലെ മഹാത്മാഗാന്ധി മെഡിക്കൽ 
ക�ോളേജ് ആൻഡ് റിസർച്ച് ഇൻസ്റ്റിറ്റ്യൂട്ടിലെ (എം
ജിഎംസിആർഐ) പാലിയേറ്റീവ് മെഡിസിൻ വി
ഭാഗത്തിലെ നഴ്സ് കൺസൾട്ടന്റാണ് അനു സാവിയ�ോ 
തെള്ളി. പാലിയം ഇന്ത്യയിൽ ഒരു ഗസ്റ്റ് ഫാക്കൽ
റ്റി കൂടിയാണ് അനു.
ഇന്ത്യൻ അസ�ോസിയേഷൻ ഓഫ് പാലിയേറ്റീവ് 
കെയർ (ഐഎപിസി) സെൻട്രൽ കൗൺസിൽ 
(സൗത്ത് സ�ോൺ) അംഗമായ മുജീബ് കുട്ടമശ്ശേരി, 
നാഷണൽ അസ�ോസിയേഷൻ ഓഫ് പാലിയേറ്റീവ് 
കെയർ ഫ�ോർ ആയുഷ് ആൻഡ് ഇന്റഗ്രേറ്റീവ് മെ
ഡിസിന്റെ (NAPCAIM) കേരള സ്റ്റേറ്റ് ചാപ്റ്റർ സെ
ക്രട്ടറിയും ലൈഫ് കെയർ ഫൗണ്ടേഷന്റെ ചെയർമാ
നുമാണ്. 2022ലെ NAPCAIM പാലിയേറ്റീവ് കെയർ 
ദേശീയ അവാർഡ് ജേതാവാണ് അദ്ദേഹം.
ഇന്റർനാഷണൽ എക്‌സലൻസ് അവാർഡ് ജേതാ
ക്കൾക്ക് അഭിനന്ദനങ്ങൾ.

പ�ോക്കറ്റില�ൊക്കെ കൈ
യ്യിട്ട് നില്ക്കുന്ന ആളുകളെ 
കാണുമ്പോൾ സ്‌റ്റൈലാ
ണെന്ന് കരുതും. തണുപ്പ് 
സ ഹ ി യ്ക ്കാ ന ാ ക ാ തെ  
കൈകൾ ക�ോച്ചുമ്പോ
ഴാണ് അറിയാതെ കൈ 
ക�ോട്ടിനുള്ളിലാക്കുന്നത്.
ഇവർക്ക് മൃഗസ്‌നേഹം 
കൂടുതലാണ്. പ്രഭാതസ
വാരിയ്ക്കിറങ്ങുന്ന മിക്കവ
രുടെയും കൂടെ ഒരു നാ
യയുണ്ടാകും. അവർക്ക് ആരുടെ വീടിനു മുന്നി
ലുള്ള പുല്ലിലും മൂത്രമ�ൊഴിയ്ക്കലും വിസർജ്യമിടലുമ�ൊ
ക്കെ നടത്താം. അടുത്തടുത്ത് ''പെറ്റ് വേസ്റ്റ് '' എന്ന 
പേരിൽ പെട്ടിയുണ്ടാകും. ഉടമസ്ഥന് വിസർജ്യമെടു
ത്ത് അതിലിടാം.
ഇത്രയധികം വൈവിധ്യമാർന്ന ക�ൊറിയ്ക്കാനുള്ള 
സാധനങ്ങളുള്ള സ്ഥലവും വിവിധ തരം വൈറ്റമിൻ 
ഗുളികകളുമുള്ള സ്ഥലവും ഞാൻ കണ്ടിട്ടില്ല. ജങ്ക് 
ഭക്ഷണ കേന്ദ്രം. ക�ൊക്കക്കോള, ഫാന്റ, തുടങ്ങി 
നിരവധി ലഘു പാനീയങ്ങൾ, സ�ോഡ, പായ്ക്കറ്റ് കരി
ക്കിൻ വെള്ളം എന്ന് വേണ്ട എല്ലാം സുലഭം. കറി
വേപ്പില-മുരിങ്ങയില തുടങ്ങി നമ്മുടെ നാട്ടിലുള്ള 
എല്ലാവിധ പച്ചക്കറികളും തേങ്ങയും ലഭ്യം.
എതിരേ വരുന്നവരെ കണ്ടാൽ ഇവിടെയുള്ളവർ പു
ഞ്ചിരിയ�ോടെ ഒരു വാക്ക് പറഞ്ഞേ പ�ോവുകയുള്ളൂ. 
കാറിലാണെങ്കിൽ നടന്നു പ�ോകുന്നവർ റ�ോഡ് മുറിച്ച് 
കടക്കുന്നതുവരെ കുറച്ചു ദൂരെത്തന്നെ ക്ഷമയ�ോടെ 
വണ്ടി നിർത്തിയിട്ട് കാത്ത് നിൽക്കും. ഒരു കടയിൽ 
കയറുമ്പോൾ വാതിൽ തുറന്ന് വരുന്നയാൾ പുറത്തു
നിന്ന് അകത്തേയ്ക്ക് കടക്കുന്നയാൾക്കായി വാതിൽ 
തുറന്ന് അവരെ കടത്തിവിടും. കൂട്ടത്തിൽ ഒരു ക്ഷമാ
പണവും ഉണ്ടാകും.
രാത്രിയിൽ ഇരുട്ടത്ത് പാർക്ക് ചെയ്തിരുന്ന കാറിൽ 

അമേരിക്കൻ 
ഡയറി 

പാലിയം കണ്ണാടി

എസ്. ലളിത

ഓര�ോ നാടിനും അതിന്റേതായ പ്രത്യേകത
കളുണ്ട്. കുറച്ചുദിവസംക�ൊണ്ട് അത�ൊക്കെ 

മനസ്സിലാക്കാൻ കഴിയില്ല. എങ്കിലും നമ്മുടെ നാട്ടി
ലില്ലാത്ത പ്രത്യേകതകൾ നമ്മൾ വേഗം തിരിച്ച
റിയും. പ്രകൃതി ഭംഗിയിൽ ഈ സ്ഥലം (അമേരിക്ക) 
ഒട്ടും മ�ോശമല്ല. തടാകങ്ങളും പച്ചപ്പും മലകളുമ�ൊക്കെ 
ധാരാളം. ഞാൻ കണ്ട വീടുകൾ കൂടുതലും തടികളാൽ 
നിർമ്മിതമാണ്. പുറത്ത് ക�ോൺക്രീറ്റ് ചെയ്ത വീടുക
ളിൽപ�ോലും അകത്തെ മുറികൾ തിരിച്ചിരിയ്ക്കുന്നത് 
ന്യൂ വുഡ് പ�ോലത്തെ എന്തോ സാധനം ക�ൊണ്ടാണ്. 
ഇവിടുത്തെ എല്ലാ കാലാവസ്ഥയും അനുഭവിയ്ക്കാൻ 
കഴിഞ്ഞു. വേനലിന്റെ കുറച്ച് ചൂടും ശിശിരത്തിലെ 
ഇല ക�ൊഴിച്ചിലും ശൈത്യത്തിലെ ക�ൊടുംതണുപ്പും 
അറിഞ്ഞു.
ഇവിടെ എനിയ്‌ക്കേറ്റവും ഇഷ്ടപ്പെട്ട രണ്ടു കാര്യങ്ങൾ; 
ഒന്ന്, പരിമിതികളെ മറികടന്ന വാർദ്ധക്യം. രണ്ട്, 
എവിടെയുമുള്ള വീൽചെയറുകാർക്കുള്ള സൗകര്യം. 
പാർക്കിംഗ് സ്ഥലങ്ങളിലെല്ലാം അവർക്കൊരു ഭാഗം 
ക്രോസ് ചെയ്തിട്ടിരിക്കും. അവരുടെ സൗകര്യത്തിന് 
വണ്ടിയെടുത്ത് പ�ോകാം. പ്രതീക്ഷിത അമ്മമാർക്കു
മുണ്ട് (Expectant Mothers) പ്രത്യേകം പാർക്കിംഗ്.
ഏത് സ്ഥലത്തു പ�ോയാലും ഒരുപാട്  പ്രായമു
ള്ളവരെ കാണാം. സത്യത്തിൽ ഒറ്റയ്ക്കുള്ള പലരു
ടെയും സഞ്ചാരം പ്രച�ോദനമായി. നമുക്കും ഇങ്ങനെ
യ�ൊക്കെയാകാം എന്നത�ൊരറിവാണ്. ഇവിടെ പ്രാ
യമുള്ളവര്‍ പല കടകളിലും ജ�ോലിയ്ക്ക് നിൽക്കുന്നത് 
കാണാം. സ്വയം പര്യാപ്തരായ അവര�ോട് എനിയ്ക്ക് 
ബഹുമാനം ത�ോന്നി. അതുപ�ോലെ, എന്തെങ്കിലും അം
ഗപരിമിതിയുള്ളവർക്കും ത�ൊഴിൽ സാധ്യതകളുണ്ട്.
സ്‌കൂളുകളും ക�ൊള്ളാം. ക്ലാസിനുള്ളിൽ തന്നെ ലാ
ബുൾപ്പടെ എല്ലാ സൗകര്യങ്ങളുമുണ്ട്. നമ്മുടെ ല�ോറി
യ്ക്ക് അടപ്പിട്ടതുപ�ോലെയുള്ള സ്‌ക്കൂൾ ബസ്. വലിയ 
ആഡംബരങ്ങൾ പുറത്തില്ല. പക്ഷേ അകത്ത് കയറു
മ്പോൾ ക�ൊള്ളാം. 

കയറുമ്പോൾ എന്റെ കാൽ തെന്നി കാറിനടിയിലേ
യ്ക്ക് പ�ോയി പാദം ഒന്ന് മടങ്ങി. പെട്ടെന്ന് തന്നെ നീ
രുവച്ചു. കാൽ നിലത്തൂന്നാനാകാത്ത വേദനയും. ഹ�ോ
സ്പിറ്റലിൽ പ�ോകാൻ മക്കൾ നിർബ്ബന്ധിച്ചെങ്കിലും 
ഞാൻ കൂട്ടാക്കിയില്ല. രണ്ടുമൂന്നു ദിവസം ന�ോക്കിയി
ട്ടാകാം എന്നുപറഞ്ഞു കുട്ടികളുടെ ത�ോളിൽ തൂങ്ങി 
വീട്ടിലെത്തി.
ഇവിടെ ഹ�ോസ്പിറ്റലിൽ പ�ോകുക, ഡ�ോക്ടറെ 
കാണുക, അത്ര എളുപ്പമല്ല. കണ്ടിറങ്ങുന്നത് ഭാരിച്ച 
ബില്ലിലും. രണ്ടാം ദിവസം കഴിഞ്ഞിട്ടും കുറയാത്ത
തുക�ൊണ്ട് അവർ ഒരു ഹ�ോസ്പിറ്റലിൽ കാണിച്ചു. 
എക്‌സ്‌റേ എടുത്തപ്പോൾ ചെറിയ�ൊരു പ�ൊട്ടൽ.
പുറത്തിറങ്ങാൻ കുട്ടികൾ വീൽചെയർ വാങ്ങി. 
ഏത് സ്ഥലത്ത് പ�ോയാലും ഒന്ന് നിന്നാൽ സഹാ
യിയ്ക്കാൻ പലരും സന്നദ്ധത കാണിച്ചിരുന്നു. ഡ�ോക്ട
റുടെ ശ്രദ്ധയും പരിശ�ോധനയും കണ്ടപ്പോൾ എനിയ്ക്ക് 

പാലിയം ഇന്ത്യയിലെത്തിയതുപ�ോലെ ത�ോന്നി. കു
ട്ടികൾ ഇൻഷ്വറൻസ് എടുത്തിരുന്നു. എന്നാലും കുറേ 
ഡ�ോളർ അധികമാകും. അങ്ങനെ ഇവിടത്തെ ഹ�ോ
സ്പിറ്റലും കണ്ടു. 
കുറേ നല്ല കാര്യങ്ങളുണ്ട്. എന്നാലും നമുക്ക് പ�ൊരു
ത്തപ്പെടാൻ പറ്റാത്ത കുറേ കാര്യങ്ങളുമുണ്ട്. എനി
യ്‌ക്കേറ്റവും വിഷമം ത�ോന്നിയത് കുട്ടികളെ കാണാ
താകുന്നതാണ്. അതും, നാലും മൂന്നുംവയസ്സുള്ള കുട്ടി
കളാണ് കൂടുതലും. വല്ലാത്തൊരു പേടിപ്പെടുത്തുന്ന 
ശബ്ദത്തോടെയാണ് അത് ഫ�ോണിലൂടെ (അലർട്ട് ) 
അറിയിക്കുക.
കൂട്ടുകാർക്ക് പലർക്കും ഇത�ൊക്കെ അറിയാമെന്ന
റിയാം. എന്നാൽ അറിഞ്ഞുകൂടാത്ത കുറച്ചു പേരെങ്കി
ലുമുണ്ടാകുമല്ലോ. അവർക്കായി സമർപ്പിക്കുന്നു.
(പാലിയം ഇന്ത്യയുടെ വ�ോളന്റിയറും സഹയാത്രയുടെ 
അസ�ോസിയേറ്റ് എഡിറ്ററുമാണ് ലേഖിക).

വിമാന ദുരന്തങ്ങളിൽ സർക്കാരിതര 
സംഘടനകളുടെ പങ്ക്  

2016-ലെ എമിറേറ്റ്‌സ് വിമാനാപകടത്തിന്റെയും 
2020 ക�ോഴിക്കോട് എയർ ഇന്ത്യ അപകടത്തി
ന്റെയും പശ്ചാത്തലത്തിൽ, ഒരു വിമാന ദുരന്തസ
മയത്ത് സന്നദ്ധ സംഘടനകൾ വഹിക്കുന്ന സു
പ്രധാന പങ്കിനെക്കുറിച്ച് പഠിക്കുന്നതിനായി എമി
റേറ്റ്സ് എയർലൈൻസ് സംഘടിപ്പിച്ച ചർച്ചയിൽ 
പാലിയം ഇന്ത്യയെയും ക്ഷണിച്ചിരുന്നു.
രണ്ട് അപകടങ്ങളിലും, സന്നദ്ധരായിരുന്ന എൻ
ജിഒകളും നാട്ടുകാരും രക്ഷാപ്രവർത്തനത്തിൽ 
വലിയ പങ്ക് വഹിച്ച് എയർപ�ോർട്ട് റെസ്‌ക്യൂ 
ടീമിന് പിന്തുണ നല്കിയിരുന്നു.

അടിയന്തിര ഘട്ടങ്ങളിൽ കാര്യക്ഷമമായി പ്രവർ
ത്തിക്കാൻ കഴിയുന്ന അർപ്പണബ�ോധമുള്ള വ്യ
ക്തികളുള്ള എൻജിഒകൾക്ക് നൽകാവുന്ന സേവന
ങ്ങൾ തിരിച്ചറിയുന്നതിനും എയർക്രാഫ്റ്റ് റെസ്‌ക്യൂ 
ആൻഡ് ഫയർ ഫൈറ്റിംഗിന് മുമ്പാകെ മാർ
ഗരേഖ അവതരിപ്പിക്കുന്നതിനുമുള്ള പ്രാരംഭ ഘട്ട
മായിരുന്നു ഈ സെഷൻ.
പാലിയം ഇന്ത്യയെ പ്രതിനിധീകരിച്ച് സീനിയർ 
പാലിയേറ്റീവ് കെയർ ഫിസിഷ്യനും മെഡിക്കൽ 
സർവീസസ് വിഭാഗം മേധാവിയുമായ ഡ�ോ. 
അർജുൻ ദേവരാജൻ പങ്കെടുത്തു.



മറ്റുള്ളവർക്ക് നൽകുന്ന കരുതലും ദയയുമെല്ലാം 
നിങ്ങളുടെ ഹൃദയത്തെ ഊഷ്മളമാക്കാൻ

തിരികെയെത്തട്ടെ

അർബുദത്തെത്തുടർന്ന് കടുത്ത വേദനയും ഒറ്റപ്പെടലും അനുഭവിക്കുന്നവർ, എയ്ഡ്‌സ ്ബാധിതർ, തളർവാതം 
പ�ോലെ ദീർഘകാലം പരിചരണം ആവശ്യമുള്ളവർ, വൃക്കര�ോഗികൾ എന്നിവർക്ക് വേദനയിൽ നിന്നും ആശ്വാസം, 
സാന്ത്വന പരിചരണം എന്നിവ ലഭ്യമാക്കുകയാണു ലക്ഷ്യം. തിരുവനന്തപുരം മെഡിക്കൽ ക�ോളേജ,് ജനറൽ ആശുപ
ത്രി, എസ.്എ.ടി എന്നിവിടങ്ങളിൽ ഒ.പി. നടത്തിയും കിടത്തിച്ചികിത്സാ വിഭാഗത്തില്‍  ര�ോഗികളെ അഡ്മിറ്റു ചെയ്തും 
വീടുകളിലെത്തിയും സാന്ത്വന പരിചരണം നൽകുന്നു. പാലിയം ഇന്ത്യയുടെ ഓഫീസിന്റെ നിശ്ചിതി ചുറ്റളവിലുള്ള 
പത്തിലധികം ലിങ്ക് സെന്ററുകളുമായി സാന്ത്വനപരിചരണം ബന്ധപ്പെടുത്തിയിരിക്കുന്നു.
ര�ോഗികളുടെ കുട്ടികൾക്കു വിദ്യാഭ്യാസ സഹായം, ര�ോഗികൾക്കു പുനരധിവാസം, നിർധന കുടുംബത്തിനു 
മാസംത�ോറും ഫുഡ്കിറ്റ് വിതരണം, ഡ�ോക്ടർമാർക്കും നേഴ്‌സുമാർക്കും സന്നദ്ധ പ്രവർത്തർക്കും സാന്ത്വന 
പരിചരണ പരിശീലനം, കാലിന് ചലനശേഷി നഷ്ടപ്പെട്ടവർക്ക് സാമൂഹ്യ നീതി വകുപ്പിന്റെ സഹകരണത്തോടെ 
ഹാഫ് വേ ഹ�ോം, ഉറ്റവരെ നഷ്ടപ്പെട്ടവരുടെ കൂട്ടായ്മ (ഉണർവ്വ്) തുടങ്ങി പ്രവർത്തനങ്ങൾ നിരവധിയാണ്. 
എല്ലാ സേവനങ്ങളും സൗജന്യമാണ്. ഉദാരമനസ്‌കരുടെയും മനുഷ്യസ്‌നേഹികളുടെയും സംഭാവനകളിലാണ് 
പാലിയം ഇന്ത്യ നിലനിൽക്കുന്നത്. 

2006 ൽ പാലിയം ഇന്ത്യ
തിരുവനന്തപുരം കേന്ദ്രമാക്കി ട്രിവാൻഡ്രം ഇൻസ്റ്റിട്യൂട്ട് 

ഓഫ് പാലിയേറ്റീവ് സയൻസസ് (ടിപ്‌സ്) സ്ഥാപിച്ചു.  
2012 മുതൽ ല�ോകാര�ോഗ്യ സംഘടനയുടെ ക�ൊളാബറേറ്റിംഗ് സെന്ററാണ്.

പാലിയം ഇന്ത്യ, ഐഷ മെമ്മോറിയല്‍ ഹ�ോസ്പിറ്റല്‍ ബില്‍ഡിംഗ്‌, 
ഈഞ്ചക്കല്‍ - ക�ോവളം ഹൈവേ, പരുത്തിക്കുഴി, മണക്കാട് പി.ഒ., തിരുവനന്തപുരം - 695009
Phone: 97467 45497   E-mail: info@palliumindia.org
Web: www.palliumindia.org

സംഭാവനകൾക്ക്  80 G(s) IV പ്രകാരം ആദായ നികുതി ഇളവ്. 

നിങ്ങൾ നൽകുന്ന ഒരു തുകയും ഞങ്ങൾക്ക് ചെറുതല്ല. നിങ്ങൾ വിശേഷാവസരങ്ങളിൽ 
ചെലവിടുന്ന തുകയിൽ ചെറിയ�ൊരംശം ര�ോഗികളുടെ വേദനയകറ്റാൻ മാറ്റി വയ്ക്കു. 

ചെക്കുകൾ PALLIUM INDIA യുടെ പേരിൽ നൽകുക.
ബാങ്കുവഴി പണം നൽകാൻ

ഇന്ത്യയിൽ:  എസ്.ബി.ഐ., പട്ടം (ക�ോഡ് 3355) SB A/c 30086491915, IFSC Code: SBIN 0003355 

